
Querétaro

EL HUAPANGO, 4.04 X 5.79 m.
Pintado por niños huastecos
Comunidad: Tanute, Aquismón, San Luis Potosí.

Ñ
hó

 d
e

g
a

 ñ
hó

ñh
ó

 d
e

 M
a

xe
i 

 
   

Le
ng

ua
 h

ña
hñ

ú 
To

lim
á

n,
 Q

ue
ré

ta
ro

   
   

   
   

   
  T

e
rc

e
r 

g
ra

d
o

Tercer grado 

Ñhó dega ñhóñhó
de Maxei
Lengua hñahñú
Tolimán, Querétaro

4450 Forros 1/22/04, 2:14 AM1



NOMBRE DEL ALUMNO (A)

          ESCUELA                 GRUPO

POBLACIÓN

ENTIDAD FEDERATIVA

Este libro de texto ha sido elaborado por el Gobierno de la 
República y se entrega en forma gratuita a los niños de las 
escuelas primarias del país.

Los juicios y opiniones de los maestros, de los padres y de 
los alumnos son muy importantes para mejorar la calidad 
de este libro. Sus comentarios pueden ser enviados a la 
siguiente dirección:

Las obras de arte que ilustran las cubiertas de los 
libros de texto gratuitos son representativas de las 
grandes etapas del arte mexicano. Constituyen un 
valioso respaldo educativo y son motivo de orgullo 
nacional.

COMISIÓN NACIONAL DE LIBROS DE TEXTOS GRATUITOS

Rafael Checa núm. 2 col. Huerta del Carmen
C.P. 01000, México, D.F.





Libro de texto en lengua hñahñu de Tolimán, Querétaro.
Elaborado en la Dirección General de Educación Indígena de la Subsecretaría de
Educación Básica de la Secretaría de Educación Pública

Autores
María Luisa Trejo González y Cirila Trejo González

Diseño
José Bernechea Iturriaga

llustración
Malena Juárez, Coni Reyes, Abadías Luis G. Alonso,
Incháustigui y Oscar M. Castro

Fotografía
ena,

José Bernechea Iturriaga y Martín Feregrino Hurtado

llustración de Portada
“El huapango”, 4.04 x 5.79 m.
Pintado por los niños huastecos de la comunidad
Tanute, Aquismón, San Luis Potosí.
Valentín Martínez Santos, Susana Cruz Cipriano, Cecilia Martínez Santos,
Martha Prisciliano Echevarría, Edgar E. de la Rosa Feliciano, Valeriano Pérez Cesárea,
Margarita Lorenzo Modesto, Rosalino Santiago Bernardino, Jeremías Santos Rosendo,
Guadalupe Gabino Epifanía, Margarita Alberto Martínez, Gaudencio Venicio Alvarado, 
Inocenta Martinez Santos, Leticia Reyes García, Rocío Hernández Nicolás,
Ana Lidia Martínez Cruz, Cidronio Santiago Santos, Aurora Martinez Alberto,
Lorenzo Modesto Carmelo y Gabriel Gabino Santiago.

D.R.  © Colorin colorado. El arte de los niños indios. México, 1993
 Reproducción autorizada por el Fideicomiso para la Salud
 de los Niños Indígenas de México, A. C.
D.R.  © Secretaría de Educación Pública, 2000
 Argentina No. 28
 Col. Centro. C. P. 06029
 México, D.F.

 

Segunda edición 1997

Impreso en México

4450 pags 1-32 10/17/07, 3:53 PM4

ISBN    978-970-18-0969-3

Décima tercera reimpresión 2013





4450 pags 1-32 10/27/04, 5:49 PM2



Tercer grado 

Ñhó dega ñhóñhó
de Maxei
Lengua hñahñú
Tolimán, Querétaro

4450 pags 1-32 10/27/04, 5:49 PM3



P R E S E N T A C I Ó N

Este libro de texto esta dirigido a las niñas y
niños indígenas que cursan la educación
primaria con el propósito de favorecer el
aprendizaje de la lectura y escritura de la
lengua indígena que se habla en su
comunidad.

Podrá ser utilizado en forma creativa por los
maestros y los niños de este ciclo escolar o de
los subsecuentes para dar respuesta a los
problemas particulares que se presenten en
el desarrollo de la expresión escrita y la
compresión lectora.

En el libro se encuentran diferentes escritos.
Algunos hablan de cosas que hay en su
comunidad y otros relatan sus costumbres,
fiestas y leyendas.

Su elaboración estuvo a cargo de profesores
indígenas con experiencia en la enseñanza
de la lengua que el libro aborda, así como
con conocimientos de la cultura de las
comunidades que hablan dicha lengua. Los
autores consideraron el enfoque
comunicativo propuesto para la enseñanza
de las lenguas en el Plan y Programas de
Estudio para la Educación Primaria 1993.

El libro podrá ser enriquecido a partir de las
observaciones y consideraciones que
profesores, padres de familia, comunidades y
organizaciones civiles indígenas, realicen
acerca del lenguaje utilizado, los contenidos,
las ilustraciones, el formato y la presentación.

Gehna he’mi dega ñhóñhó

Ñúna hè’mi dega nt’ot’i’ bùi pa ya metsi a
nxútsi ñóñhó ge ja ya m’èt’o nt’údi ko nó’ó 
féni da ja móte nó’ó fódi de nó’ó nhéhé a nt
’ot’i de nó’ó ñhó dega ñhóñhó ge di ñhó ha
ga méngú.

Da tsö da kupa da ja ma’ra ‘bèfi po nó’ó
xöhnate a ya bótsi de núna jèya dega nt’údi
wa de nú’ú jèya xa thogi pa da möts’i nú’ú
ya xúnhya gesè ge ma da nja ha nó’ó te de
ya ñhó nt’ot’i a nó’ó féni de nhéhé.

Ha núna hè’mi ja ‘ra n’añ’o ya nt’ot’i. Ra ñó
de nú’û ya nthoki ja ha gi ‘bùi a ma’ra pede
ya ‘bèfi xaxùkagetho, dóngo a ya ‘bede ma
ya’bù.

Ra nt’òt’e bi m’ùi ra wènda de ya xöhnate
ñoñhó ko fódi ha nó’o nt’udi de nó’ó ñhó ge
nó’ó hè’mi ge mó, njabù ngú n’a fódi de nó’ó
ra fódi ma ya’bu de ha di ‘bùhù ge ñó ge’a
ñhó.

Ya ‘yofo de ya hè’mi dega nt’údi bi béni ge
bótsi ñóñhó da ñó a da ‘yot’i, ge’a xa mhó
pa nó’o nt’údi de ya ñhó ha ge’a Féni a xa
mbéni dega Fódi pa nó’o M’èt’o Nt’udi 1993.

Núna hè’mi da tsö da t’ets’i ma’ra fódi a de
ge’a de ya nthandi a nó’ó béni de nú’ù
xöhnate, ya dada de ya bótsi a ya mhúnts’i
de jo’i ñoñhó, da ja getùpù de ñhó di ñhó, ya
féni de nt’údi, ya k’oi, nó’ó hanja xa t’òt’e a
nó’ó hanja di théti nó’ó hè’mi dega nt’ot’i.

Lección 1

¿Hanja di nzot’e ma méngú?

Dende mi ndùi bi m’ùi
ya jó’i ximhöi ya méngú
di nzòt’e po n’a dada,
nónó a ya bótsi.
Dada pèts’i te da ‘wini,
‘yòthe nú’bù
di hñéni a ‘ñéhé di
mpèfi ha ra húóhi.
Nó’ó ‘bèhño pèfi ya
‘bèfi de ha ngú pa
da möts’i ra méngú
ko n’a tùi bojó.

Ngúbù ‘néhé ya metsi
föts’i ra dada ha ‘bèfi
a sú ra höi, a nxútsi
föxte ha ngú, a m’èfa
da ma’ù ha ngú
dega nt’udi a da ñ’eni.
Ra nónó bembabi
ge pèts’i te da mèsùpi
nt’ék’e ya bótsi a dóta jó’i.
Ngetho ma ham’ù mi
ja t’ek’é núbya ya
‘yo di m’èdi.
Ngúbù núje di kùt’a
njó’ihe ha ma ngúhe.

Pede, mó a ‘yot’i nó’ó mahyoni de Nt’ot’i hanja di
nzòt’e ma méngú.

¿Hanja di nzòt’e ya méngú?

¿Mo tema ‘bèfi pèfi ri dada?

¿Tema ‘bèfi pèfi ya bótsi?

‘Yot’i ko dóta nt’ot’i ya thúhú ya jó’i ko ñhóñhó.

Ma dada ra thúhú

Ma nónó ra thúhú

Ma ñ’òhò ra thúhú

Ha ma ngúhe di

Hyoni a ‘yot’i ya thúhú mahyoni
de ya zú’wé, a ya nthoki.

Ya thúhú ya nthoki a

Ya thúhú ya zú’wé

Ya thúhú ya jo’i

Hyoni ya mhó ko ö, ó ha nt’ot’i
¿Hanja di nzòt’e ma méngé a? ‘yot’i.

    ö
  

    ó

Ra ‘bede ya méngú

Nú’bù di bótsihù, di njahù ngú
ya t’ùlo ts’ints’ù dega kalandrùya,
xta húthohù di yajù ma nehù, di
tòmhù te da hónjù ma dadahù.
Xta te nu’ù bótsi da te, ts’ints’ù da
bòhò ya jwa da mbù da bòni
de ya ‘bafi pa da hyonsè
te da zi.
Ngúbù ‘néhé ya bótsi
ngú da te y tsogi ya ngú
ya dada, a hinda mengi da béni.
Nguande ge xa njó’isè, xa di
mbòka ko ya méngú.
Njabù ya ts’ints’ù ngú
dá te bi gùts’i ya mbù,
n’andi ya hinda pengi
ha ra ‘bafi.
Pe nú’ù ge zú’wé
hinte ja ra féni.

‘Yot’i ya mhó ha di ‘bèdi

Hanja ga émbi nó’ó
man’a ra ‘bèhñó ma
dada.

Hanja ga émbi nó’ó
man’a ra dómé ma
nónó.

Engagi nó’ó man’a ra
‘bèhñó ma dada

Engagi nó’ó man’a ra
dómé ma nónó.

hòt’ù

hòta

hòxú

hòmé

Ja ya k’oi de ya zú’wé gi pets’i ha ri ngú.

‘Yot’i ya thúhú ya zú’wé habù da ma.

Nú’ù xa m’ùi de
n’a módo

Nu’ù xa m’ùi de ya
nónó

Lección 2

Ya nt’údi ya ñóñhó

Nu’ù ge xa tema ñho
ge ba ‘ñéhé de ma ya’bù
ya tsi bòxita, bòtxu dada a bótsi.
Bòtxu údi hanja da nja n’a hoga
t’èdi, hoga m’ùi, hingi pèts’i
ya nt’údi xa nts’o, ngetho
ya ñóñhó ge ya hoga jó’i.
Ya nda ñómfò hingi ho
ya nt’údi, ‘ra bótsi ñóñhó
hinga méñó a ‘ra xa di tihi
ya féni, di mépya nó’ó t’úti
ngú ‘be ‘ronjwa, thét’a nthói
‘bedóxùhyo, ‘yòt’a donhöi, ‘bot’i
nde gatho nú’ù mi t’út’i
ya jó’i ‘yöxùta mi pódi
ma ya’bù.

Néhé nó’ó nt’ot’i ya nt’udi ya ñóñhó a
gi ‘yot’i ha ya nt’öni

¿Temé mi út’a’i ri txu?

¿Tengú ya nt’údi ya ñómfò?

¿Teme ngú gi ne gi pèfi xki te?

‘Yot’i hanja di jóts’i ya ‘böi demnxi.

¿Te ga pèhù pa hinga töñhù?

Ha ma ngúhù, ga éthù n’a ‘böi ñ’i, dèmnxi dènxi,
limú pa ge hinge hònde nthöi ga béñhù, a ngúbù
ya ga pèsù nó’ó bojó.

‘Yot’i nu’u nt’öni di si’a’i de nó’ó ‘bot’i.

¿Hanja di ‘bot’i ya ndömú?

¿Hanga ùt’i ya ndö dèmnxi ri dada?

Mepya nt’ot’i a kot’i ko n’a ntsant’i to’o di nòñhù, a
ja n’a raya thèni te di móñhù de ge’a.

Ya jo’i mi zèngua
ko t’eké

Ya bótsi mi nú ko
t’éké ya tsi dók’éi

Ya jo’i mi mföts’i n’a
xi man’a ha ya ’bèfi

Néhé nó’ó nt’ot’i a ‘yot’i man’a ha ri hè’mi

Ya nt’údi ya dók’éi

Ya nt’údi ya jó’i ma m’èt’o,
xa mi úti ya ñho ya ‘bèto
núbya ya hingi njabù
ngetho ya bótsi mi o’bù

Xa ge’a a njabù ya metsi
módi hiñ’olho temé da ts’i
‘bù ga béñhù Ajó.
da úói pa da bòhò ya thó

Ga othù ya dóta jó’i
pa da ‘yòthùjù ge zói
‘bù hinga úmfù ha ra ne
da nsèya a hinda ne.

4450 pags 1-32 10/27/04, 5:50 PM25



26

Ya ‘böiza de Ndènthi
xa getho ngú’bù a
ngúbya ya dóta jó’i
ge pódi da ja ‘bùthi dega
t’óhi,t’éi dega ndö xóza
t’émndò, a t’óhi, t’axùt’éi
t’éi súni á t’enfi.

Ngúbù ‘nehé ja ya
ts’i dega zú’wé ngú:
t’ót’ù’ba, gi’ba, jóki
gexo a ngò: dega
òni,t’óxi, ndömhni
dèti, ngòbùts’ùdi

Gi pódi nú’ù ma ts’ihù de Ndènthi 

Nthèmbanehù de to’o da ts’i m’èt’o
a ra góts’i de nú’ù k’oi.

Jahù man’a k’oi de to’o da ts’i m’èt’o,
a ra góts’i

Lección 3

Nó’ó nt’údi pa dóme a dónxú

Ya dada a nónó úti ya
bótsi ‘bù dóme t’úti ‘bèfi
dega mèpa a núnge nxútsi
pètsi te da bódi nú’ù xúnhya
de ngú pa ge xta ndónxú
da bódi te da mèfi
¿Òde Leho te gi pèfi?

4450 pags 1-32 10/27/04, 5:51 PM28



2929

Ngú ga béni ge gi ñ’eni
ya xa ma ge’a di héti
ta ngú gi fùngi ya höi.

¡Hó Tsò nguande di ñ’éni!
pe ge di xé’mi ‘ramats’ù
‘ra ya ots’i pa ga kóts’i
‘ra ‘böiza pa m’efa da
hñúdi ma bótsi.

Mépya ya nt’ot’i dega nt’öni
a nts’u y húts’i ha ya hè’mi

Hyoni ñu’ù ya féni di xòge ndañ’ù
dega nt’öni a nú’ù dega ntsú,
a yot’ùp’a núya ¿ ? ¡ ! habù da ma.

To’o nú’ù jó’i bi ma Ndónthi

Temé bi mó da Lanú

Te ra mèhmó núna

Go bi ma’a

30

Ya t’ödi ma höi

Ge tobe ja ya t’odi, nunge da dò’mi
ñú’ù nxútsi, pa da nhú ko nsú ya dada
a ya méni.
Ya tajó a mejó wa ya dók’éi ge’ù di
‘bèt’o ha n’a t’ödi ngetho ge pódi da
ñó a di nt’éme, di thóxi ya ibùnú, ‘yùi,
ha ya méñúbòts’e a thúhmé ha ya
‘beza.
A nú’ù ‘yödi hingi nòngi nó’ó nxútsi, ge
nòni n’a dòni tema nsúnda xa hyandi
ra t’ù a ge ne da t’úmbi pa da’ñet’i ha
ra ngú pa da sú a dañ’éhya ra m’ùi.

Ya nthóti

Panya ja ndúnthi jó’i
hindi ñhe ko ‘ra’yo
dutu, a ‘ra dónxú da
gòde ‘ra’yo ngòde t’axi
a tsi zègùhmi hinte
húts’i ya m’öt’ùñó.
A dóme hònde da hye
ra t’axa pahni ya
maxùjo, thiza a ya
zèxùti nú’bù ja.

‘Yot’i nó’ó mhó habù di ‘bèdi.

Ra nónó ma dóme ge ma ____________________

Ra dada ma dóme ge ma ____________________

Ma nónó ge ra ____________________ ma dóme.

Ma dada ge ra ____________________ ma dóme.

Ra nju ma dóme ge ma____________________

Ma idö ge ra____________________ ma dóme

Ma ku ge ra____________________ ma dóme

Ra ñ’òhò ma dóme ge ma____________________

ndòhño, mudu, ‘bèpo, kö.

to, tsa, ko, dóme, ‘bèhño

Thúhú de t’ödi

N’a metsi bi xikagi
ge ne da zixùkagi,
ge m’èt’o gi ‘yökagi
nu’bù gi negagi

Núbya ta ngú gi pasùkagi
ngetho ts’ùnganzögagi,
ya ma tsö gi túxùkagi
da thogi ri mhódi gi 
pùngagi

‘Bù ri nónó da mókagi
da nú ko nsú to’o bi tekagi
a hinte da pòsùkagi
ñó’ó bi t’uni rni t’ökagi.

Ñúbù hinda t’ökagi
ri méngú :da gúkagi
ha ma ngú bi nhegagi
ngetho bi t’ungagi.

Lección 4

Ya ‘befi ya ñóñhó

Di mpèfi ‘ratho ya
‘bèfi, pa da
dóhó bojó pa nzaki.
ya dóme pòhò
ya bo, ts’öni jùmhöi,
nthóza a pa bi t’ùpó
Nthe, Maxéi, Ntihño,
taxùkorra,Nthúhni.
a pòni yabù bi mpèfi.

Ngúbù ya dónxú pòni
néhé bi pö teme
pòhò, pe ya mö hinge
hútho ge di hñó ya t’èdi
pa da n’wèdi.

Ja ya m’öxùhmé
pahni pa da mö pa
‘böxùte ha ngú.
‘Ra honi ya hmijùm’eni,
po ‘rèt’a ma yoho, hmijù
m’èt’i po n’èt’a ma kùt’a
wa po zónó.

Njabù ya dónxú méngú
Ndepù. Nxèmngè
Ndóxa Elo, Alo hingi
tò’mi hònde
ra ts’èdi dóme.
N’a xi man’a tsö ge ra
wènda da mföts’i
pa da hoki ya xúnhha
dega bojó.

Ntèmbanehù de nú’ù ya ‘bèfi
mahyoni dega m’ö.

¿Hanja di thùki ya xandya.?

¿Yo’a mahyoni nó’o m’ö?

¿Yo’a mahyoni da t’ènt’i hmé ha ngú?

Mépya ya mhó xa ñhéi da nt’ot’i .

n’wèdi
t’ùpö
hmijùhmé
hmijùm’èt’i
mföts’i
ts’èdi

Hyoni ya mhó ha xa ma ko e, é ha nt’ot’i ya ‘bèfi ya
ñóñhó a hyot’i ha da tsö da ma.

e

é

‘ratho
T’axùkorra
hmijùm’èni
Ndènthi
tò’mi
n’èt’a

Mépya a néhé ya féni di xòge, a kót’i ko njót’i thèni
ñú’ù ya nt’éts’i de hangú, hanja, habù, ham’ù ngú
ñó’ó m’èt’o.

Ma dada bi pö bo nuni Nthe.

Ya gódo pa Maxéi bi mpèfi.

Ya ‘bèhñó hoki ya pahni dega m’öki.

Xúdi di ne ma pö ya xót’ó a ya kóhó.

Di béni ga pö kut’a ma t’óxi.

‘Yot’i ma’ra féni di xòge, ngú nú’ù ga néhé ya bótsi
da ñ’eni ha ngú dega nt’údi da mèti ra dada a ra
nónó de nú’ù ‘bèfi di ja.

Hyoni a mépya ha ya Ndó dóhni habù
‘bui ma’ra ya ñóñhó tengú ra nxidi

M’onda, a kót’i ko njót’i thèni.

ñóñhó

Mépya ya nt’ot’i a pèhni nú’ù dega mhódi
a nú’ù dega nt’ùtsa.

thésùkagi

tögagi ùtsagi

púngagi mhódi tsogagi

‘bòdögi
nt’utsa

thengagi

ts’ómngagi thòmngagi

hùkagi
súgagi

ts’ùkagi

Ya m’ö

Ya ñóñhó méngú Masòni
mi, tsòhò ko ya m’ö dega
za ngú: ‘bida, ximó dega
nt’öi a ximó dega nhéi,
palangana a t’öts’i dega za.

Ya ñóñhó mémxéi mi pö:
dóxùhyo, jöt’i, möjwi, pahni
dega ‘yomhni ya ndò ts’òe
mamhni, Tògúmohi, múmhni
a ya mohi.

Lección 5

‘Bo’minza

Ya jó’i madó pódi
ge núna mhúnis’angu
de mboi ‘minza ya ma
n’apa mi ‘bui ya tsi
bòxita mi pede ge mi
zòhò ya subi a ndogú
ya mi ja ya m’ùi ya jo’i,
pe ya manda wadi ko
ya mbidi ja ge’bù
bi thúsùpi “Bomintza”.
Pe ra thúhú ko ñhóñhó ge
“Bo’minza” nú’u ñómfò di
pombi ra thúhú,
m’èfa n’a ñúhú mi ra
thúhú Xuwa ya Ènxè dega
Ndóxaègo bi m’ûi
núni Gódo.

4450 pags 33-64 1/22/04, 2:24 AM46



47

Xuwa bi bómhè’mi a bi
Ndó ts’ùt’ùpi ha hnini
Ndènthi.
Ge’a bi ñ’ènt’i de ya fódi
ya bótsi ngúbù bi mónda bi
thòe n’a ngú dega nt’údi
de ge’bù ya bótsi bi
‘bèmpa ra xöhnate a ya
dok’éi béni ko t’éké nó’ó
ndúdi da Xuwa.
Ngetho xa mi ja ra t’éké ko
ya ñúhú xa mi zènguate,
hinga mi pèts’i ra tsö da
ñóñhó a xa ma hojó’i.

Néhé nó’ó nt’ot’i de ‘Bo’minza a ‘yot’i nú’ù ya nt’öni.

¿Teme ra thúhú nó’ó mhúnts’angú nòni nó’ó
nt’ot’i?

¿De ham’ù ‘bùi nó’ó mhúnts’angú?

¿Temé ra thúhú nó’ó Ndó ts’ut’upi ge bi möts’i nó’ó
mhúnts’angú?

¿Temé man’a gi póhù de ‘Bo’minza ?
¡Ñ’önihù a ‘yothù!

Ya tsi nijó

Ha ma höihù ya dók’ei mi hòe ya nijó pa mi ndóni
ya jó ya anumó, mi tsòkua ra hyats’i, kót’ùp’a ra
dòni. núbya ya hinjonto hòe ya tsi nijó, ngetho ya
ñóñho mi ja ya t’éké ko ya anùmó ènxè ma ham’ù.
Panya ja ‘ra ya jó’i ge di ñòt’e nú’ù nijó ha xa
‘bèts’i ma ya’bù ya t’ék’é, nsú a mhódi ya ñóñhó.
Núbya ge pèts’i te ga súhù nú’ù ts’ogi bi zogagihu
ogagihù ma bòxitahù, hinga yòthù ngetho ge’ù
ñho de ha di ‘bùhù.

Ñóhu de ñú’ù tsi nijó a yo’a mahyoni ha ra
nzaki ya ñóñhó.

Néhé a hyoni, a ja n’a raya ha seño ha ts’ègi ya
féni xa nt’ot’i.

Ya seño ha ts’ègi n’a féni

Ya dónxú ma ya’bù, mi pódi da ‘wèti: ya pahni,
dozù zèxùjo, maxùjo a ya nsiti, nde gatho ra dutu
dóme.
¡A néhé mi ‘wèri ‘ra m’asùhmé xta ngú hinjonto xki
döt’i ko ra nt’axi! ¿To’o mi ‘wèti nú’ù dutu?
¡Hònde ya dónxú mi hñómpa ra ‘yè ‘wèdi! jonge
núbya ga úthù ya nxútsi ‘rats’ù ya t’èdi pa ge hinda
m’èdi; nú’ù fódi bi ts’ogagihù ma n’apa.

Néhé nó’ó nt’ot’i ko t’éké, ya señó, a kot’i ko n’a
nisant’i nú’ù gi tini ha nxidi yoho ya n’öte ‘né ma
kùt’a njawa ¿.

. Di’ weke ya féni xa nt’ot’i gesè de nú’ù xèni nt’ot’i.

, Pa da ‘weke ya mhó da nòni ya jó’i a ya nthoki.

; Mó n’a tsöyö ma tsi dóta, di ja m’èdi pa da weke
nó’ó xèni féni n’at’a.

‘Yot’i ya . , , , ; , : di ‘bèdi ha nt’ot’i.

Núni ‘Bo’minza tobe ja ya nxútsi xa ma ya ‘bexùtó.
A’ra kòde ra dutu dega mangùde ngòde pahni
dega ‘yomhni a hingi tsö da bèdi nts’ùngú dega
k’axùti ya nú’ù thebe dega kurale ya ‘yo di m’èdi.

¡N’öni a ‘yot’i n’a ‘bede ha ri hè’mi de núya k’oi, a
ja ya señó ha ya nt’ot’i.

‘Minza

‘Minza ge n’a ‘böiza dóta a xa ñhòhmi, nú’bù
dòni xa font’i xa tsi kùhi, m’èfa xta wadi ra ndòni di
uni ‘ra ya xidùjù ge’ù ya ndö.

Ra dòni ya k’axùti a pa ya’a ra mfont’i éna ya
dók’éi ge ma n’apa mi tsòhò ‘ra ya dóme, donxu
xa ya dóxùfò mi pòhò pa mi thóxi Fransya ‘na pa mi
thoki ya hoga dehe dega mfont’i.

Ra ndö Mi móki, töi ya medóxùhyo pa mi jót’i ya
zi’be a ya thóhi pa ya jöt’i, möjwi ngetho ko ‘minza
hinga mi ‘rot’i ra njót’i.

Lección 6

Temé mó ra thúhú
‘Bo’minza

Móngi ya dóta jó’i ge ma
ya’bù mi pòxe ya me,
got’a xi’yo, zi’be pa mi
hó ya xidùjù xa ‘yot’i, ya
nxòts’e ya ‘minza pa da
got’i ya ‘bèfi.
Ngúbu jö’i méhni mi tèt’i
mboi ‘minza nú’ù ya jo’i
méngúni, pa da hómpi
nó’ó mpèdi mahyoni de
nó’ó njót’i

Ngetho nó’ó mpèdi, hinge ‘rats’ù
ha ja mbol ‘minza, móngi n’a me ut’i
dega nóni ndúdi nó Kontxi Ramire Rea
ge mi pètsi te da móki nó’ó ‘bo’minza,
nú’bù hinga mi tsö da mpèfi.
Dóta me ma ya’bu ndúdi nó Kontxi
mi kót’i ya t’ùi, zi’be thói pa mi ja
dóxùhyo ko ya gala, ngú ya nònt’i,
tsodùni a ya ntsa mak’oi, ‘néhé mi
‘wèti ra gala ya jöt’i nge’a ja ge’bù
hinga mi ja ya njót’i ngú panya.
‘néhé mi pe ya möjwi ko ‘ra ya njót’i xa
mi héhya a hinga mi ‘rot’i nixi mi
m’èdi ra njót’i mi tuwi ra nthege.
Núbya nú’ù dutu, thóhi, xi’yo
xa njót’i gatho di ‘rot’i,
ya dók’éi ma ya’bù ma mi pódi ya
mpèdi nts’úni, dega njót’i.

Néhé a mépya ñó’ó nt’ot’i de nxidi yoho n’ote ‘né
ma gùto a made nthebe a zote nú’ù nt’öni.

¿Pa yo’a t’èt’i ya jó’i ya ‘yonxidùjù ‘minza?

¿Te mi njapi ya xidùjù?

¿Yo’a t’éna ge ‘minza ge’a mpèdi mahyoni de
njót’i?

¿Temé nó’ó tsòdùni?

¿Temé nó’ó ntsamak’oi?

Fele

Òde da Nando
Tegi béni de ra
thúhú ‘Bo’minza?

Nando núga xta
òde ge ja ‘ra ya
bósùjó’i ne da pombi
ra thúhú rantxo.

Nde’bù Fele
hinga hofù
nú’ù ‘bènféni
da ja nú’ù béni
Pèts’i te ga mómbihu
ko nú’ù ma’ra méni
pa ga zajù.

Nando

Da Fele pa gekagi
xa ñho ngetho nda
‘bùi no’ó ga xa ge’a.

Fele hinga hofu
pa gekagi n’a t’éxansú
ra thúhú ngetho dega
ñhóñhó.

Ge mahyoni xa da ge’a ngetho
ge’a ra ts’ogi ma bòxitahù a
‘néhé ge no’o ‘minza, pa ya jó’i
ma n’apa ge
nó’ó ‘böiza pa ge’ù mi
pèsùpi nsú.

Néhé a mépya ra thúhú ‘Bo’minza a béni hanja
‘ramats’ù di mpödi ya thúhú.

Njabù ndúnthi ya thúhú ya jó’i, paxi, zú’wé a gtho
nú’ù ja ximhöi xa mponi, xa m’èdi

Hinga hofù da m’èdi nú’ù tobe ‘bùi ko ñhóñhó.

Ge’ù ñhó bi ts’ogagihù a ga súhù.

¡Ya ñóñhó mó, ‘Bo’minza!

¿ Temé mó ra thúhú? ¡Mboi ‘minza !

¡ A ya ñómfò éna, Bomintza !

Néhé ya thúhú de ya luga a béni ¿Yo’ahmó? bi
thúsùpi njabù, a ‘yot’i ha ri hè’mi.

Mboxiza

ha ja ya xiza

Demiñ’o

dehe ya miñ’o

Hñéti a néhé ya mhó mahyoni, a nú’ù hinga
mahyoni a mó ¿yo’a? hinga n’at’a.

Nséfi
Nt’axa Ma’ye
Ndongú
Nkódòni
Ntoku’yot’èi
Ndepu
Ts’ótho 
Hñédro

séfi
t’axa    ma’ye
dongú
kódòni wa ‘bada
toki ya t’èi
dehe ya pù
ts’ot’at’òhò
hñé ya doro

Néhé ya nt’ot’i ha mó ya thúhú mahyoni ja n’a raya
thèni a nú’ù hinga mahyoni ja n’a raya nk’ami.

Ando a Ximú mi ñ’éni ko ya ximú
Dòni bi ‘yòke ya dòni pa ra pa ra nónó
Da Timú bi döi n’a ra timú pa ra t’abi.
Dóxa ne da bòni n’itho pa da mpòni ko dóxa
Hnini ge ra thúhú n’a nxútsi me hnini

Xòke ya nt’ot’i ko ya mhó mahyoni a hinga
mahyoni habù di ‘bèdi.

_________________ ra thúhú n’a fani
_________________ ra thúhú n’a nxútsi
Da _________________ di mpèfi, nó
_________________ ‘wèdi.
Nó_________________ bi ma da döi ‘ra ya
_________________.
_________________a _________________ ge ra njú
nó’ó_________________.

Dòni, kunda, Ando, Timú, Dótsò, Kúnda Méla. 

Ya bóts’i da néhé a da ‘yoti man’a nt’ot’i da béni
n’at’a ra góts’i.

‘Bo’minza

Nuni ‘Bo’minza
ja ya ‘minza

y pòxe ya ‘minza
pa da nzö ya dònza

Núni ‘Bo’minza
mi ja ya ‘bo‘minza

ya jó’i ya ‘yo tege ya za
ngúbù da wadi ya mboza.

Lección 7

Xuwa ya Enxe Ndóxaego

Nó’ó 19 marso jeya 1912,
bi m’ùi núni Gódo, n’a
metsi, ra t’ù da Elo ya
Ènxè Albare a n’o tùyofi
Ndóxaègo Treho, a ge’a
metsi bi thúsùpi Xuwa ya
Ènxè Ndóxaego a m’eta
bi m’ùi n’a nx’utsi ra thúhú
Txana, hònt’ù bótsi bi
‘ñéhé nó’ó nthótí.

Xuwa bi xódi ha ng’u
dega ‘bida dega nijó
núni M’onda, jónge bi
dóhó nó’ó thúhú xuwa
dúhú.

Xuwa bi nthóti. ko Utxi Lope
Ranjel, ra t’ixú de ge’bù Ndó
ts’ùt’ùpi de Ndenthi, da
Taurinú Lope, jeya bi mónda
1933-1935.ge’a n’a jo’i ko n’a
dóta ‘bede de Maxéi. De
nó’o nthóti bi ñéhé yoto ya
botsi Upe, Lexa, Xuwa Elo,
Nzixuko Utxi a huse Nuxi. a bi
tede ko ra xúdi Ajó, a gatho
bi’ñét’i ha ngú dega nt’údi.

Bi Ndó ts’ùt’ùpi ha hnini
Ndènthi nó’ó jèya 1952-1954.
bi mó’ts’i gatho ya jó’i, pe bi
nú ko nsú ya ñóñhó, bi
hyòmbi ya ngú dega nt’udi
habù hinga mi ñ’otho, jonge
ya ñúhú y b´ni.

Bi zòte 50 ya jèya dega
nthót, a bi mèts’ajo nó’ó 2
jebrero de jèya 1987.
honde bi zòte 75 ya jèya.

Mó ra t’ù ndúdi da Xuwa,
xóhnate Nzixùko y Ènxè
Lope,ko 50 ya jèya dega
nzaki, éna ge nú’bù mi ‘bùi
ya dada ge mi n’a nzaki
ts’ùnganzo.

¿To’o mi ra nónó a ra dada?

¿Ham’ù a habù bi m’ùi?

¿To’o bi nthót’ùkui?

¿Ham’ù bi Ndó ts’ùt’ùpi?

¿Ham’ù bi dú?

Hyoni ha nt’ot’i da Xuwa ya mhó ko è, é a ‘ yot’i
habù pèts’i te da ma.

Xèni          t’éi

Hñéti a néhé hanja di thoki t’émndò.

t’émndò

Höi ma ham’u

Ma ham’ù nó’ó höi
xa mi úói mi ja
ya nk’ami ya dóta
‘böiza, mi ja ya zú’
wé ngú jwa, fanthò
‘múhú a mbónga mixi.
Ngetho mi ja ra ñho
nó’ó höi nú’ù zú’wé
mi ùt’i ra foxi ya ‘ya
paxi mi tsómi xa.

Höi panya

Núbya ha ya húóhi
t’ùt’i ya ñho xa thoki.
ya paxi ngú: nailo
nxita’ñéthi, polbo pa
ya ‘böiza ja ot’i.

Ngúbù hinge ‘rats’ù
ha da t’èi ya paxi,
pèts’i te ga súhù
ximböi

¿Ma ham’ù mi ja ya mboza?

¿Ya ma da wadi ya mboza? 

¿Xi m’èfa te da njahmó?

Ñóhù ge mahyoni ya ‘böiza pa da go ma hñóhù, a
go di ‘rajù ndóhi xa nt’axi.

¿Temé ‘raju ya ‘boiza?

¿Temé di úmfu ya ‘böiza?

Ya ‘böiza a dóme

Ya ‘böiza di úmbi jó’i
hoga ndóhi, a go
múnts’i nó’ó ma
hñóhù.
Jónge hinga tehù
ya ‘böiza ngetho
ge’ù di ‘rajù ma
nzakihù.

Xöhnate da ‘bèpi goho wa kùt’a bótsi da ‘yot’i ya
nt’ot’i ko ya féni de hanja ga súhù ha di ‘bùhù.

¡Su ya ‘böiza!   Yo gi ts’èt’i ya k’aza.

‘Net’i ya ‘böiza   Yo gi èi ya nailo.

‘Yögi ya nailo ‘Yo gi tsót’i 
nailo

Lección 8

Ya luga xa nts’úni

Ha ma höihù ja ya luga xa
nts’úni, ha di béfù Ajó ya
ndòmùjú ngú ya dóta nijó
t’ùlo nijó pa ya méngú a
ya t’ùko nijó dega 
anùmó,
ya hé ma’ye, hédo dóta,
noza ha ‘bùi ya xita,
boxita ma ya’bù,
Ngú ha tso’yö ya m’öi
ya néi núni Nthédù
‘Bohöi ha n’a t’óhi
di tsogi n’a tsòdùni
dega nze'èngua.

M’èfa thogi ya zònte
ha n’a nijó núni Masobo,
Ñxèmngè a ha nijó Da Mbato,
N’óza ha ndòdo, hé ma’ye
‘ñú Xónthò ‘bùi ya ndòmùjú
A ja getùya da möhe da
núhe nó’ó Nt’ot’ado ‘bùi ri
ngehni ‘randi de ‘Bo’minza.
Nó’ó do bi ‘yot’i ma bòxitahù
to’o man’a, ‘ra ya jó’i ‘bù di
hñéni ra bótsi pa bi tsòni ya
bòxita hósùpi ra mahmé,
ibùnú, séi ñ’i bi tsokui ya
ts’ogi.
Ngúbù da hñóñhó de ya
hñéni a t’éna y ts’ùi ra bòxita.

Néhé a mépya nó’ó nt’ot’i a ‘yot’i nú’ù nt’öni.

¿’Rats’ù tema nijó mó ha nt’ot’i?

¿Habù ‘bùi nú’ù nijó mahyoni?

¿Temé pèfi ya jó’i ‘ra’na nú’ù nijó?

¿Habù ‘bùi nó’ó nt’ot’ado?

Òde ñ’ò Teba
t’ena ge xúdi
ga möhö Mbato
ts’i xidùjù

  Hó ñ’ò Nósùhyo
núga ya ma tsögi
ga tsi nú’ù xidùjù.

Nósùhyo núga di
tsú t’éna ge da

njot’ùk’agihù
mbo ha nijó.Hó xingua nkùhi

núga nú’bù di pa
xa di éhya.
nge’a di yopi

Hó da njodùjù
pa hinda nùt’i
ma’ra jo’i nge’a
ge t’ùlo ñó’ó
nijó.

Hó nde’bù
núga di béni

ge hinda thèjù
ga pòñhù.

Hñéti a néhé ya mhó ha mó n’a ‘bèfi.

Ko ya mhó ha mó te pèfi, ‘yot’i ‘ra ya féni di xòge.

da ma  tsòni

‘bùi  ts’okuabi

Mépya ha hè’mi habù húts’i ya luga xa nts’úni a
got’i ngú sipi.

Mó a ‘yot’i ma’ra luga xa nts’úni de nú’ù ya rantxo.

¿Hangú ma lugahù xa nts’úni gi pódi?

¿Pa ge’i temé ra mè’a ‘ra’na luga xa nts’úni?

¿Temé hóxi ri dada ha ge’ù luga?

Thúhú de Ndenthi

Ndènthi höi xa njópi
ri dóme ya di múwi a ts’ùnganzö ga
nxútsi pódi nó’ó ge’a mhódi.
Hinga ri thúhú Ndènthi ri thúhú gar
zómate nge’a gatho ya nzòhò gekua
tini ya mhódi.
Tsi t’ègi de Nséfi ra nzuni dega èn xè di
béni ma mhódi ba kohi núni Ndenthi.
Ma’ritho nthúxundú tsixùkagi de
mbo’bomú a ‘bù hinga tsòñhù
ma’ritho ya hinda thòmgagihù.

Nda ödi ma ‘bèhñó himbi ne bi t’akagi bi
kòngagi ya dada, himbi hopi bi nthóti.
De yoho mhódi di pèts’i hindi pódi habù
‘bùhmó n’a bi ndò’mi núni Nthe.nó’ó
man’a ‘bùi nuni Ndènthi’
Ndènthi de ma mhódi hinda tsö ga púmni’i
ko ri mboza a ri dòni nú’i ge ga ‘ñekagi.
Ndènthi höi xa njópi ya dóme xa di múwi a
ri ts’ùnganzö ga nxútsi pódi nó’ó ge’a
mhódi.
Nt’ot’i a ‘bida, Domngo Möxi.

Lección 9

Ya xúnhya de nó’ó höi

Ja ndúnthi ya xúnhya nó’ó höi ja ‘ra dóta,
t’ùlo, ‘ra fódi a ‘ra hingi fódi.
Ya dóta: ngú nú’ù ya do’ye, jwèi nó’ó
da hmói höi, ya ndo a nó’ó ra kuè de ndóthe.
Ya dó’ye hints’ù tsòkua’ù ngetho bi ‘bui ya ni
nó’ó ra ndó ya ndóthe, nú’ù ya hnini ‘bùi
gedùpù xa ts’ùhònt’a to ya dónthe dega
nts’úni

Ngetho ngú da nangi ya gúi ge ma’ritho tögi
ya do’ye, n’andi di ñ’owi ya jwèi ta di jwèitho
di k’èxùhnitho ta xi tsú n’a, Ngúbù da mpòngi
höi ge m’èfa ge da hmói man’a nts’ú’a.
A nú’bù da ja ra kuè nó’ó ndothe ge ta di
nk’exùhnitho ya túnthe a ge da zöts’i ra ñóni,
a da ñùt’i nú’ù hnini ‘bùi gedùpù.
Pe ja ya paxi, zú’wé, mó tema xún hya ba
‘ñépù pe nújù hindi póhù ngetho hindi jahù
masú temé thogi ha di ‘bùhù.

Ñ’öni ‘bù xa nja n’a xúnhya, a gi ‘ñudi pa nú’ù
ma’ra bótsi.

¿Ndañ’ù ma’ra zú wé di
ndö nú’bù mada úói?

¿Yo’a gi béni xikagihù ge
ma da úói?

Ja n’a kahú, ha gi pèts’i ya nt’ot’i de ya xúnhya de
nó’ó jwèi.

YA XÚNHYA    DE YA JWEI

A MA’RA

¿TE GA PÈHÙ NÚ’BU Dl JWEI?

¿YO’A Dl NTÙNI YA JWÈI?

¿HO YA JÓ’I YA JWÈl?

¿TEMA ÑHO TSOGAGIHÙ YA JWÈI?

¿YO’A Dl JWÈI?

iTEME NÓ’Ó JWÈI?

Nó’o ñúnt’i de jèya 70
(n’a xèni)

N’a m’o gùto nthebe yoto ‘rèt’a,
ma Ndènthi bi ñúnt’i,
a pa dóta nthogi,
yoho ya tsi txu bi dúts’i.

Ndènthi ge n’a tsi hnini,
de ndòthò de Maxéi,
ko ra nts’o a ra nijó,
habù zùni ya t’ègi,

Nú’ù ya ts’oki di peta’ihù,
hinge tsö da nt’émé,
ge n’a xa xa ñ’oni,
ge hindi neki da úói.

Núni mahets’i tsi Ndóxa Elo,
bi xikagihù: ¡’bente höi!
ma ga pèmpi dehe,
nó’ó ‘yè bi thoki.

Bi ‘yot’i, Oliba Ramire Garciya.

Ñ’öni ya mhó xa ñhéi gi mépya, a ‘yot’i.

Pempabi ri nónó ñú’ù mónxa.

‘Yot’i ya féni di xòge ko nú’ù mhó xa ñhéi.

ndòthò  xikagihù

peta’ihù  pempi

Hyoni ya mhó ha tú núya bokal ù, ú a ‘yot’i.

     ùti      úti

Ne’hé a mépya ya mhó, ngú n’at’a, a ‘yot’i ma’ra a
kuati ha jódo de ri ngú dega nt’údi.

mùnts’i

Mùza

thùza

thùbo

thùki

ndù

múnts’i

múza

thúza

thúbo

thúki

ndú

Te di ja ya ñóñhó ko ya
xúnhya ximhöi

Nú’bù tögi ya dó’ye
ya ñóñhó tsòge ya jó
dega dènthi njópi, pa
da nkó nó’ó ‘ye,a
da bòni de ra ngú
pa da mat’ajó.

A núnge da hyandi ya gúi ta
di pöt’i dega k’éñó dehe,
nú’bù ge da t’ùxèni nó’ó

k’éñó ko n’a majwai,
pa da nxangi nó’ó dehe

pa hinda ja ya xúnhya
dega dónthe.

Hyadi, nzónó ya paxi,
zu’we di ndö ‘bù ma da
nja ya xúnhya, pe n’andi
hindi johù masú.
‘Bù hya ya ndo nú’bù ya
ñóñhó, da bòni da ñ’úts’i
ma mpont’i ma hèts’i
pa da nkó ñó’ó mfèi.

¿Yo’a di ñ’úts’i ko githuni ya ñóñhó? 

¿Temé tsòge nú’bù ja ya dó’ye?

¿Ko te tseki ya k’éñó dega ndo, dehe ya
ñóñhó?

Lección 10

Nó’ó ja ha di ‘bùhù

Ha di ‘bùhù ja ya ñho hindi
pódi gasúhù ngú: ñó’ó za,

do, tsòdo, ‘wada
xabohöi a ya zú’wé.

Ñó’ó za ya métho xake
pöza, ge ‘yonza, k’aza
nú’u et’i mahyètho ge
ya xitaza bótsaza hinte

di ñ’ènt’i ge da nxù
a da mpöza.

Pe hinxa béni ge da ‘ñet’i
ma’ra, n’a pa hingi

‘bùi yabu da dege ñó’ó
mboza ngú ma’ra

xa thege ¿Temé da
‘yèkui ra bótsi pa da nxù

a da mö ? ¡ Hiñ’otho zói !.

Ya do hinjonto òdùpi masú
‘bù di thòe n’a ngú thöngi ñó’
ó tabikón t’axi ta ngú hòtho,
a nó’ó do ma xa mé
hinto ùts’i ú.
Ya ‘wada ya bi thege ge
hingi fòxasè a ge pa t’ei
‘wada, pa zú’wé pe di ne
ga tsithohù hindi ne ga éthù.
Xabohöi y ja pe hinto di mpèfi
pa da gùi, hiñ’otho bojó pa
da njút’i ya mèpa.
Ja ‘ra ya jó’i pèts’i ‘ra tsi zú’
wé, pe hingi pódi ra nsúte
a di ‘bèdi bojó pa da ‘wini
ngetho xaka módi ya tsi nú’ù
ya zú’wé, ngú fanthò ya
‘yo di m’èdi nge’a hindi
nts’úni ra nthote.

Néhé a mépya nú’ù mó nó’ó nt’ot’i, Nó’ó ja ha di
‘bùhù, jahù ‘ra kahu ha gi pèts’i ya nt’ot’i de ya
ñho.

¿Yo’a mahyoni ga súhù ya xót’ó, ‘böi pe, ‘wada?

¿Yo’a mahyoni ga súhù nú’u zú’wé dega t’oho?

  XÓT’Ó          NXINDO          K’ANGùDO

          MBOZA         ‘WADA            ZÚ’WÉ

Ñóhu de nú’ù ya ñho mahyoni de ha di ‘bùhù.

Néhé ‘ra’na ya mhó xa nt’ot’i ha ri hè’mi xa nja
ngú’a.

Mi nja ya kóhó xa ta tsihe.

Xta nja ts’apiñu núga ma ga ma.

Núbya ja tho oregùnú di mpèfi ‘néhé.

Ma jèya da nú n’a fanthò ha t’òhò.

Jèya da ‘ñépù di ne ga ntonts’i.

Di sú ya mboza ‘bù xúdi.

Xödi ya ‘yot’i nú’ù ya mhó di ‘bèdi.

Xudi     ma ét’i ‘ra ya ‘böi xóza

Ma hñú jeya     Nthúhni.

Núga di        yabù de ya mboza.

Di        ge gatho ya jó’i da ‘ñet’i ‘ra
‘böiza ngú: xits’o, fithaya, múza dóza, nthóza, ts’öni,
nde gatho nó’ó da ne da ‘ñet’i.

‘bùi, da ‘yo, nehmó, ga ma, da

Nu’bù ja ya dòni ya ‘bahi
ga hojù pa ga tsihù.

Ñú’bù ja ya k’ani,
ts’ùt’ùkani xa ga tsihù.

‘Bù ja ya fithaya ha ma
ngúhù ga jahù dehe ko
nge’ù.

Ha ma ngúhù ga kóxù ya
ñ’i, dódim’öxi, gatho nú’ù
ma ts’ihù.

4450 pags 65-96 1/22/04, 2:36 AM90



91

Mépya ya mhó de ma höihù a
mhó ma n’amp’ù.

‘Böiza

xiza

múza

piñú

nthaxi

ndùnza

t’axa xiza

kapuli

‘böi t’óbi

‘böi organú

pe

‘bönxú

bohöi

‘böi mùza

‘wada

xómnda

ts’ùmnda

‘bo xiza

pendikua

‘böi xóza

‘böi hmóxùtó

pebru

91

Nó’ó xa thogi a ...

Panya tobe ‘bùi ‘ra
ya dók’éi, ge ya
bòxita mi pet’ùpabi ge
ma ya’bù núwa
Ndènthi
gatho nú’ù t’òhò di
thét’i ma hninihù ge
ma mboza.

A mi ja ya dóta zú’wé
ngú: ‘múhú, zate bindo
mixi, mbónga mixi,
ts’ùdi a fantho
ya’yo di m’èdi.

Ngúbù ma bòxitahù
xa bi bùmbi ya
dóta ‘böiza, bi wadi
a bi thege ‘ra ya
zú’wé ‘néhé.

92

Nó’ó da tsö da thogi. . .

Núbya ge n’a ‘bede
a núnge hinga súhù,
ga éthu ‘ra ya t’ùlo
‘böiza, m’èfa ma
‘bètohù, mbongù’bètohù
da ‘bet’ùpabitho ge
mi ja ya dóta za.

Ngú zèsùhni, muza
‘bönxú, piñú, xiza
ngú nú’ù ja ha
mboza Xónthò,
Ramadero ya ‘yo
thege, tú nge’a
hinjonto sú.

Ja ya jó’i ent’i,
tsèngi ya k’aza
hingi pèsùpi nt’éké
ra nzaki n’a ‘böiza.

Lección 11

Nó’ó ‘bot’i

Nó’ó ‘bot’i de ma höihù ja tx’ùtho jó’i ja ra n’óthe
wa tsòxi dehe ha ra húóhi Jónge hònde ya mé
Poleo, Nthéhöi, Ndèmnza, Nséfi Nxèmngè dende
ha ba thòe nó’ó dójút’i di ‘bot’i dèthó jú, ndómú,
bòk’ué, hikùma, jùmhöi ta di bata ya nthóza ta di
k’axùmatho ya wayaba nú’bù ja.
Nú’bù da bòxe n’a nú’ù bòjó ri ma núni Maxéi po
Nthihñó nó’ó xake font’i wayaba xa ma ha ya
‘beza pa da ‘bö..

Nthe, Nthúhni, Maxéi di t’upö ya tsi jó’i pa da pòmbi
ra nthöi.
De gekua hnini hònde di ‘bot’i dèthó, a ja ‘ra ya
‘böi ts’öni lima, limú hints’ù ja ya ‘bot’i po nó’ó
‘ñóthe.
Ya tsi métho di mpot’i nú’bu ma da zòhò ya zónó
ya ‘ye pe xaxùkagetho di ‘bèdi ya ‘bot’i ngetho di
k’at’i ya ‘ye.
Ngúbù ya tsi mot’i tú ya mùi, ngetho hinte ma da
nja sofo, njabù da ‘ñepù nó’ó mhójùdèthó da boxe
te ga ts’ihù a pèts’i te ga ñúñhù.

¿Yo’a mahyoni da poni nú’ù bot’i de ma hóhihu?

¿Ndan’a nó’ó nzói ‘bot’i, a yo’a?

‘Yot’i ha ya niot’i ha ‘bùi ya m’ede, dende ra ndùi
‘bot’i ta da sofo.

sofo  kùt’i  ‘bot’i fùts’i  dóxi

Néhé hanja di ‘bot’i, dènxi a xót’ó.

Jóxa denxi

Ya dota jo’i da
‘ñuti ‘bot’i ya bótsi
a ya ‘bèto.
Da mot’i dèthó,
dèmnxi, dènxi axo
‘ra ya ‘böi dega ñ’i,
pa ngúbù nú’bù da
ne n’a, ya pèts’i
hinge m’èt’o da
ma da töi.

Jóxa fithaya

Da Seto y èt’i ya
‘yè fithaya ha ra
húóhi, ngetho hints’ù
ne dehe a n’andi
di múwi xta 7 bèxo ts’ùti.
Jónge úti ra ts’ùnt’ù
hanja da sú.

Hñéti, néhé a ñóhu de nó’ó nt’ot’i.

Ya zú’wé

Ha t’oho ja ya dóta zú’wé, dóta do, dóta ma’ye,
ngúbù ja ya t’ùlo zú’wé ngú: gi’wé, t’ùxùjù, t’ùjwa,
t’ùlo ‘böiza, ja ndúnthi zú’wé ja ya nzaki ngúgagihù,
Ya dójwa ya foho ngú ya tsi t’ùlo thúhmé, a ya foho
ndömhni ge’ù ya dóta thúhmé.

Hñéti, néhé a ñóhu de nó’ó nt’ot’i.

Ya zú’wé

Ha t’oho ja ya dóta zú’wé, dóta do, dóta ma’ye,
ngúbù ja ya t’ùlo zú’wé ngú: gi’wé, t’ùxùjù, t’ùjwa,
t’ùlo ‘böiza, ja ndúnthi zú’wé ja ya nzaki ngúgagihù,
Ya dójwa ya foho ngú ya tsi t’ùlo thúhmé, a ya foho
ndömhni ge’ù ya dóta thúhmé.

Néhé nó’ó ‘Bede a hyoni ya mhó, nòni ya zú’wé a
ya ‘böiza tsi t’ùlo a nda dóta.

Néhe a ‘yot’i ya mhó tsi t’ùlo a dóta ha ri he’mi.

’ni
mxi
‘yo
mú
bùts’ùdi
xi
túdi

mohi
mixi
mui
xi
ngo
ngú
mxa

dó

t’u

Hñéti ya k’oi, a ‘yot’i ya féni di xòge, ha mó núnge
noni dóta wa t’ùlo

Nó’ó tsi t’ù’ni y tsi dèthó

4450 pags 97-128 1/22/04, 2:40 AM100



101

Hanja di mpot’i ya jo’i

Ja ra ya jó’i ja ya bojó, di mfùts’i
ko bòjó dega ‘bot’i, pe gatho ya
jó’i hiñ’otho ra bojó, di mfùts’i ko
mhihi ndömhni.
Ya ñóñhó hindi hmi nixi di miki ya
höi, pa da mfùts’i pa da n’´ónts’i
foxi wa mithöi, ngúbù xta ‘raxi n’a
tsi xa’ye ge da xot’i nó’ó ‘bot’i.
Xta te nó’ó ‘bot’i ge ma’ritho da
nkùt’i ya húóhi ko fani wa ko
ndömhni, ge da ja nts’èdi da
nkùt’i pa da mèsùpa ra xa nó’ó
‘bot’i.
Ya ñóñhó mó ge ma xa ñho da
‘bot’i ko ndömhni ngetho xa pa ra
hño a ngúnt’a te nó’ó dèthó.
Nú’ù fani ge xa tsè ya hñó, jónge
hingi te nú’ù ‘bot’i.

Lección 12

Nó’ó nsúte dega zú’wé.

Tx’útho ya jó’i de Ndenthi di ‘ñéhé ya zú’wé,
ngetho hiñ’otho ha da ‘yoni a te da úmbi da zi.
Gedùpù de hnini Ndènthi, ja ra jo’i to’o pèts’i ya
dóngú dega nsúte pa ya zu’wé.
N’a ra thúhú dóngú Ndöthe, ra meti da Núxi
Ugalde, Ramadero ra meti da Selestinu Ndotho;
Mpòthe ra mèti da Ènxè Ndòthò, Nséfi ra mèti Da
Nzixùko Úrryola.
Ndóxa Alo ya mèti Rohelyo Hauregi, ma ham’u
ngú xa mi ja ya dóngú ngetho
mi úói, núbya ya hinge ‘rats’ù to’o pèts’i ya zú’wé
nge’a hiñ’otho te da úmbi.

Ra ya jó’i di ‘ñéhé
‘ra ndömhni, t’óxi
dèti, ts’ùdi pe tx’ùtho
hònde nú’ù tsö da
sú a da ‘wini.
A ge’ù zú’wé hinga
dega nhoki hònde
pa da nja ra nzaki,
tsi hònde t’èi zamhni
hindi t’úmbi ya fo’ni
ngú nú’ù dega nhoki.
Ya nó’ó ‘ba hingi t’axi
yùngi ya fo’ni, ngetho
‘rats’ù tema ‘ñethi di
njapi nú’ù zú’wé.

N’önihù tema zú’wé ja ha gi ‘bùhù a hanja di nsú a
‘ñuthù nú’ù ma’ra bótsi nú’ù bi xi’a’ihù.

¿Yo’a mahyoni da tede ya ndömhni?

‘Yot’i nú’bù ge nú’ù bótsi bi ‘ñúdi xa
ñho, nú’ù bi ñ’öni.

Néhé nó’ó nt’ot’i a nthèmbanehù de nó’ó mó.

Yermú
hange ma
ham’u gekua
Ndènthi xa
mi ja ya zú’wé dega
bödi ngú: dèti,
t’óxi, fani a tobe mi
t’umbi zamhni, pa da
úni ndúnthi ‘ba
pa da thoki gèxo
ko waxo, a xa
mi kùhi ra jóki
pa mi ‘bö.
Nu’bù jweve a domngo
‘rats’ù to’o mi ndúdè
ya ‘beza, ‘bots’e
nú’ù ya dot’i.

Hó ñ’ò Ago,
xa mi ja ya ñho ‘bù,
ngetho ngú
xa mi úói
gepya ya
‘ye ya hingi
tögi ge ‘rantho.
mi ja ya dèti
mi nt’oxi pa mi t’òt’e ya
dóxùhyo ko ya xi’yo.

A núnge mi
‘yo ya néi, mi
pa ya ndu’ba
dóngú,
pa da thoki dèjù
ta
mi font’i
yabù ko ra
nkùhi.

Gi póhù temé ra thúhú ‘ra’na ra xeni nó’ó m’èhni.

Nó’ó m’èhni

Nó’ó m’èhni pèts’i te da mèts’i núya xèni.
 - To’o pèhni nó’ó m’èhni, ha da néts’i.
 - To’o di ‘bèmpabi, ha da zòni
 - N’a njwati pa ya m’èhni.
De mbo nó’ó hè’mi da nt’ot’i pèts’i te da ma:
 - De habù di ‘bèhni a tema pa, zónó a jèya.
 - Nzengua pa to’o ‘bèmpi nó’ó m’èhni.
 - Ra mùdi n’o nt’ot’i.
 - Da ñ’éjwi.
 - Da ja ya m’èhni a da mèhni ya méni.

Dóme.
Haimé Pere Garsiya
kalle túhni m’ede 7
Ndènthi, Maxéi.

Hita Dòni Nzónó
Nóñhó tú ra mùi m’ede 28
Maxéi, Maxéi.

Néhé tengú nú’u ya mhó di xi’a’i pa gi pódi temé ra
me’a.

- Béni ra thúhú nó’ó di xi’i a mó

 - N’a jó’i mó ‘ra tsi tengú de
 nó’ó nt’öni.
- Pa ge nó’ó man’a jó’i da mó
temé ra thúhú nó’ó sipabi.
- Ge n’a nt’éni pa da mhó ñú’bu
tsöyö ya jó’i.
- Ge’ù ya ‘bede mi pede ya xita ya
‘bèto.

Mépya ngú núya.

Xa mé de thi
xa túdi de mbo ¿Te ra mè’a?
‘bù gi téhmi gi tsa

Ra thúhú xa
a ra nthot’i ra ¿Te ra mè’a?
thúhú ge mú

Xa mboi
ta di jwèngùtho.
ja ra ndo’yo ¿Te me’a ?
a hinga jo’i

Hñéti ya zú’wé a mó yo’a n’at’a wa n’añ’o a ‘yot’i.

n’at’a                                 n’añ’o

4450 pags 97-128 1/22/04, 2:41 AM108



109

Néhé a ‘yot’i man’a thúhú ha ri hè’mi.

Ra thúhú ya zú’wé

N’a t’óxi y wè
núni ha ra ngú
núnge di nkuè
da maki ra gú.

Ya t’ùjwa bi ma
da ñhi ha dehe
a ra gú xa ma
da zùdi thehe.

Ja ra ya mixi
di teke ra ne
‘bù ndèga da nxi
nú’ù ge xa ne.

Lección 13

Hanja fókagihu

Ya ñóñhó de gatho Maxéi
ma’ritho fókagihù habù di ‘yohù
ngetho di ñóhù ma ñhóñhóhù a
n’andi di fèthù ya mbòhò pe di
nékitho nó’ó ma ñhómfòhù ngú
hindi xòjù di ne ga mbòhòhù.
Fótho nú’ù mé Ndóxa Mariya a ya
mé Ndènthi Ga möhö ha ga
möhö, ga hehù nó’ó ga hehù ge da
ñóñhóhu.
Pa gekagi ge n’a nt’éts’i nge’a
da ñóñhó a di ño ñhóñhó núga di
ne ga pódi..

Ma’ra ya ñhó de ximhöi.
Ja ‘ra ya jó’i ‘bù di t’öni ‘bù pódi
ñhóñhó éna ge hina nge’a di
ntsöpi, pa hinda témbi ge ñóñhó.
Hinga nisöfù, gi póhù ge ja ‘ra ya
mbòhò nó’ó xa hinjo’ó n’a ngú’ù
ne da bódi ma ñhóhù.
Gatho M’onda a Maxéi, ja ya
thúhú ya hnini ko ñhóñhó ngú:
Mboxaxùhni, Minthe, Pathe,
Demiñ’o, Nthe, Ndóxa Xuwa,
M’onda, Ndema, Mahyadi,
Masòni a ma’ra, núya thúhú mó
ge da ñóñhóhù.

Néhé nó’ó nt’ot’i a mpethù de man’a hanja
fókagihù ngú ya ñóñhó.

¿Yo’ahmó da ñóñhóhù?

¿Yo’a hinga ntsöhù ge da ñóñhóhù?

¿Yo’a gi béni ge mahyoni ya néi pa gekagihù.

xa ma ya xtó

xa nts’ùt’i ya jo’i

xa ma ra xtó

ñúhú

xa ma ra ngòde

xa ya mèfi

Ñóñhó

ya mangùde

ya maxùtó

mèfi

ts’ùt’ajó’i

di nkohmi

Néhé nú’ù mhó ‘bùi ngóhó a pèhni ko ra ntèjwi ‘bùi
ñ’èi.

Hyoni a kót’i ha he’mi ha húts’i ya luga xa nt’ot’i,
habù mi ‘bùi ya ñóñhó a habù tobe ‘bùi, a ‘yot’i ko
ñhóñhó nú’u ya thúhú.

Nthe:

Makoni:

Pathe:

Minthehe:

Nkódòni:

Yosùpi:

Mtokù’yot’èi:

Néhé a nthembanehù nó’ó nt’ot’i.

Ndepu

Ya dók’éi mi petùpi ya bóts’i hanja bi thúsùpi ra
thúhú Ndepù.
Ya tsi bòxita mi mó ge ma ya’bù mi tx’ùtho ya ngú
mi ja, a ‘ra’na ha mi ‘bùi.
Mi ja n’a tsi döthe ja mi ‘yahni ya dónxú ko ra ts’òe
n’ai a nú’bù mi tsòngi ha dehe hònde ya tsi pù mi
tsithe a xta ‘yòde njoxùhni ta mi mbùnitho ya pù da
gùxi ra mbù da ma de gehni.

Néhé a ñ’öñi ya mhó a ‘yot’i ko ñhóñhó de ma
n’añ’o ya ñhó

Ndènthi

hméxùjo

ñóñhó

ñhaho

jó´I

‘bèhiñó

mede

gesè

pahni

nthóza

méni

mahmé

Ndóxa Mariya

ñóñho

jó´I

‘bèhñó

‘ñets’i

xayu

Masòni ¿temé ra mè’a?

Ya ñóñhó

Ya dók’éi pede, ge nú’ù
ya bòxita bi zòhò po
majwifi, a mi ja n’a ndó 
mi mónda.

A mi dèni n’a ‘ñ’û xki xipi
n’a dóta bódi, ge mi
pèts’i te da ne’ñu, pa
da hyoni man’a hoga
nzaki, pa gatho pe ‘ra
ba kohi yani, a nú’ù ge
bi pödi ra ñhó ngetho
da n’uehù.

Pe ge nó’o ñhó ge mi
n’at’a, pe ko pa di
mpödi, a di m’èdi pe
núgua M’onda mi ja
hònde n’a ñhó pa
gatho ya ñóñhó.

Ñ’önihu ko ya dók’éi ‘bù ja ma’ra ‘bede de ha xti
‘ñéhù da ja nó’ó nthè pa da ñ’öni te ne da bódi. 

Nó’ó nthe

Ja ya nthè ya xa nt’ot’i, anú’ù ma’ritho

- Nthè xa nt’ot’i da ‘yodùp’a ‘ñú.

- Ge ñó’ó jó’i ne te da bódi de nó’ó man’a.

- Da ja n’a nhék’ù’ñú dega nt’ot’i pa ya nt’öni xa
beni.

- Nthè nsèkitho hinxa béni ya nt’öni.

- Nthè da tsö da nja ko yoho wa ko ndúnthi ya jó’i.

Lección 14

Ya dóngo a ya ngo

Ya dóngo a ya ngo xa di
númansú ya jó’i ngú
dóngo núni Ndóxa Alo,
Ndóxa Elo tsi dada
N’èñxè, Ntxalmú The,Ya
Xaha, tsi Jó Dedo,
Dómùi, N’óza hònt’ù di
de ya zónó a pa.
Ya jó’i ya béntho di
ndòmntho nó’ó pa da
ndùi ya néi, ‘ra tsongi tsi
néi ha ra ngú nge’a tú
n’a móte, wa xa dega
éhya da ge’a nó’ó da
ge’a núya tsixi ndúnthi
bojó, pe di ja n’a ko
t’ék’é.

Ja ya t’ùlo ngo ngu: Ndóxa
Sidro Nsensyo Ntxalmú
ts’óthò, tsi wène Ndéndo a
Gúnsale, Ndóxa Elo a
Nthédù ‘Bohöi, Ya Ndó
‘Bo’minza, Ndóxaègo
Ndongú, Ndolore Ntihño,
Méxa a Ngodo, Ndóxa
Xuwa The, Ndóxa Elo
Longo.
Gatho núya ngo di ñogi ya
jo’i, t’úmbi ya ‘bothe,
zimnxúdi a ra hmé, di ts’i ya
ñhúni a di ntonts’i ya
ndòdùni töt’a jèya di dö ya
dòni dega thúhmé.

Néhé nó’ó nt’ot’i a ja n’a t’ulo nt’ot’i de nó’ó ga
néhé.

¿’Bu ndóbéhé xka ñhe dega nts’o, a ndú xithi?

¿Ndan’a dóngo ma xa gi ho ?

¿Te gi béni de nú’u ma ngohù dega ñóñhó?

Jahù n’a t’ùlo k’ami a n’a tsòdùni ko bohöi pa gi
póhù ‘néhé

¿Yot’i hanja di thoki ya k’ami a tsòdùni?

Ya bótsi, xöhnate a n’a tsi xita da mede hanja di nja
k’ami.

K’ami a tsòdùni

Ya bohöi ko nge’ù di ‘bet’e ya k’ami, a ya ‘yo ri
m’èdi ngetho di k’at’i ‘ye, a ngúbù ya jó’i to’o pa
nthú t’axi pèts’i te da ma ma yabù ha ya ndòthò,
da honi a pèts’i te da jwahni, ngetho hinge gatho
xa ñho, ‘bùi ra xa nk’axùti a hingi ho pa da ‘bet’e
k’ami’
Nú’ù ya tsi xita, ge’ù pódi ha ja ya bohöi t’axi
ngetho hangú ya t’óxùt’axi hinxa núhmó’ù, a
hangú dóngo, ngo xa nú’ù gatho ra te a ra ma ra
nzaki xa m’ùi.

Néhé ya mhó a ‘yot’i ya féni di xòge
ha da tsö da ma.

tsòdùni

ndòthò

Ndóxajó’i

N’oza

zónó

piñas de zotol

Dóngo The

Fùdi ngú da hyaxi ndódéhé, Nonxi zùngi t’ègi pa da
ma ya jó’i da xùki nijó, a da ‘baxùti nó’ó ‘batha. Ya
ndòdùni da úmbi ya hmé ya möxùte, a da ‘bèhni
ya ndúbohöi mórte, ‘néhé da njóts’i nó’ó jóts’i a da
t’ent’i k’ami pa da jót’i ma’ra ‘yo ngú tot’a jèya.
Mierkole ngú ‘rato nde da nzùnt’i t’egi pa da njùxi
k’ami ‘rats’ù ya thòde ko thúhmé, njót’ùhmé a ya
‘bada a dóbida pèi ya so.
Ngúbu ya ndó da ‘yè’i jùmhöi, Kolasyo pa ya bótsi,
njwebe kùt’a xúdi alba ko nzaxùti a da nzùni t’ègi,
made mapa da nja dómnxa, da t’ini ya jo’i, a
thét’i ngú ‘rato nde, da góts’i ko nt’éni a nhéi di
nxúi.

Néhé nó’ó nt’ot’i a ‘yot’i ma’ra ha ri hè’mi

Ya ndó dóngo The
bi zòhò ya néi me Nthe
ma da t’úmbi ya xathe
xta zit’i ya gathe.

Ya ndòdùni di hoki ñhúni
pa ya néi a ya jó’i da ñúni
gatho da zi ya ñhúni
ge xa thoki pa da t’ùni.

Xta njùxi k’ami
di m’ömba ya nduxo xa nk’ami
ya dóme ge da za’mi
a bótsi, ya thòde ya di ha’mi

Xöhnate a ya xödi, da ñ’öni ya mhó ko ya dók’éi, a
da ‘yot’i ha di ‘bèdi.

¿To’ó di ja södi?

To’o da úni zimnxúdi

To’o ja ya ñ’añ’o hmé

To’o jo ya ‘bòñhò

To’o di ‘ront’i ‘bixùfani

To’o kù ya dèthó

Néhé ya mhó a pehni ko nó’ó ra ntejwi

To’o ots’i ya t’axi
to’o kót’iya hmé
To’o di t’úmbi ya thode
N’a dehe di t’úni a mboi
To’o ot’e ya yo
Ha ku giduhni
To’o di úni hmé

nxixuyo
nkugiduhni
‘wite
Ngóduhmé
‘ñóxut’axi
ndoduni
‘bothe

Lección 15

Ndóxa Elo Ndènthi

Ra dóngo Ndóxa Elo, di
njapi ra góts’i húnyo di de
ñhóto ya pa, di njùki n’a
ndó nxútsi, da hñúsùpa ra
m’öt’ùñó Ndó ts’ùt’ùpi de
Maxéi.
Xta mùdi da nja nhéi
ndóxa Elo, ja ra néi t’ot’a
nde néi thi de nijó gatho
zónó, ra pa, kut’a xúdi di
nja alba dega nzaxùti, ja
ya mixa, tsòhò ma’ra ya
néi a do’bida pa da
ñ’ehya do’ngo.
Tsòhò ndúnthi ya mö,
‘rats’ù te di hñó pa da mó,
pe nó’ó ge di ‘bèdi ge
nó’ó bojó.

Ngúbù nú’ù pa
dóngo,hyaxùtho tsòhò ya
dúhú pa da ntúhú, ya
thúhú nú’ù ts’ùnganzö.
Di ‘bèhe ma t’óhóhe, po di
òhe ya thúhú pe ge t’öt’a
jeya hinge hayaxùtho.
Nó’ó pa da góts’i dóngo,
di ts’òge doro nó’ó dó’bida
pèi ya so xaka nsúnda.
Xta ts’òge ya nt’éni da nja
ya ntùni dega ‘rats’ù njót’i
ta di ñot’i mahéts’i, da
nzùngi t’ègi, a da ndùi nhéi
ko nge’a da gots’i dóngo
de ge’a jèya.

Ñohù de te gi béñhù de nó’ó dóngo de Ndóxa Elo a
‘yothù

¿Ndan’a nó’ó dóngo de Ndènthi?

¿Hangú ya hnini di nzòt’e Ndènthi?

¿Hangú ya jó’i gi pódi ja gatho Ndènthi?

N’önihù de ra ndùi, a te ra nge’a nó’ó a né ¡ Ndóxa
Elo a ‘yot’i ha ri hè’mi.

Hyoni ha nt’ot’i ya mhó gesè a di ñoho de nt’ot’i
Ndóxa Elo Ndènthi a ‘yot’i.

mhó hònsè     mhó di ñoho

Néhé a Hñúts’i te mó, te ra nge’a nú’ù mhó.

dóngo

Ndóxa

hñúsùpa

m’öt’ùñó

do’bida

t’óhóhe

Ndóxa Elo

Ra ‘bede Ndóxa Elo
t’éna ge xa ma nduxùte
mi ókuabi ya nthúxùndú
ya ‘yobùhni, mi èmbabi
ya xinthói ha dehe.
Xa ma xókù’yè mi
okuabi ya nsogi
ya méni, pa ge’a ge
mi n’a dóta éhya
A nú’ù ma’ra go mi
fùni ko ya kuè.
Ge mi n’a metsi
xa ma xigant’éni
Ngúbù bi te, bi
ndóta jó’i ya hinga
mi pat’ùp’abi ra
ñó ya dada.
Jónge mi dú’na
Ajó bi ‘umbi ts’èdi
pa ge bi hñó nsogi
mahéts’i.

Néhé nó’ó nt’ot’i de Ndóxa Elo
a ‘yot’i nú’ù ya nt’öni.

¿Yo’a nó’ó Ndóxa Elo xa ma nduxùte?

¿Yo’ahmó mi ógi ya nsogi Ndóxa Elo?

Hyoni a kót’i ya mhúnts’angú de Ndènthi, a ñóhù de
nú’ù ya ngo de ge’ù.

Mbots’i
Ndongú I
Ndepù
Út’i dega nóni
Ndongú ll
M’int’o
The
Longo

dega nk’ami
dega nanxa
dega otxa
dega ra njót’i
mahéts’i
dega ntaki
dega k’axùti
dega thèni
dega múrado

Dóngo de Ndóxa Elo

Núni Longo di njapa
ra ñogi, ja ya jóhñó
di t’úni ‘bothe, nzèdi
a ‘bòxùdòni made nxúi

Nu’bù hats’i t’èi ya
nzaxùti dega hats’i
xta zòhò albero,
ngú yoto wa hñóto
xúdi di ‘bòge méxa
dega xifi a da ntonts’i
ya ndòdùni, a da
t’uni dejù ko thuhmé
nzèdi a hmé di
nzohnaihù nó’ó ngo.

Lección 16

Nó’ó mhósè

Mhósè ge nó’ó hangú di
mbósè, nsúsè a hangú ra
múwi ngú jó’i, ge n’at’a
ko ya ñómfò, zubi a ma’ra
jo’i, nzòhò.

Ja hñú tengú nó’ó mhóse:

- mhósè xa ñhéts’i
- mhósè made ra
ñhéts’i
- mhósè tx’ùtho

Mhósè xa ñhéts’i pèts’i
nú’è jó’i gesè ge béni hin
jo’o n’a ngú’ù a húra
mùi ge hònsè ha ximhöi.

Pe n’andi xa ñho nó’ó
mhósè xa ñhéts’i ngetho
nú’ù jó’i di mhósè, nsúsè
hingi honi to’o da módi, da
sú ge hinga ya nthòge.
Mhósè made ra ñhéts’i, hó
di mhósè nsúsè pe hinga xa
ri zit’i, ‘bù to’o da ‘ñembi
nú’i hinte gi múwi nó’ó ge
da ñ’émé, ngetho hints’ù
tsèdi ra mhódi.
Nó’ó mhósè tx’ùtho ge’a jo ¡
hindi mhósè, nhesè, nsúsè,
‘bù da nsipi ge hindi múwi
ge hinte ra ñho nó’ó gé da
ñ’émé, ngetho ge hingi
mhósè.

Néhé nó’ó nt’ot’i de nó’ó mhósè a ‘yot’i nú’ù nt’öni.

¿Temé nó’ó mbópsè ?

¿Yo’a pèts’i te ja mbósèhù?

¿Ndan’a nó’ó mhósè xa ñhéts’i?

¿Ndan’a nó’ó mhósè made ra ñhéts’i ?

¿Xi nó’ó mhósè tx’ùtho?

Mépya ya mhó dega mhónda a dega ndö.

Go gi nsúsè

Ma ga sú ra nzaki

Ndre y ne ra nzaki

¡ Pètsi te gi pódi nó’ó ri mhósè !

Ndre ma mhósè xa ñhéts’i

Henya tengú ri mhósè

Elo tsèti ri mhósè

Gatho jó’i da ja da te ra mhósè

Lipe pèts’i te gi nsúsè

Mépya ya mhó a ‘yot’i ma’ra ha ri hè’mi.

Ngú théta’i di nhúmansúi Gi ñ’éts’i nó’ó hingú ge’i.

Pèts’i te gi mhósè pa da
tsö gi módi man’a jó’i.

Pèts’i te gi föts’i
n’a jó’i pa da mhósè.

Néhé a ñóhù de nú’ù mhósè.

JA HÑÚ MHÓSÈ

Mhósè xa ñhéts’i, ge ñó’ó jó’i
di nsúsè, hi, eñó ‘yo xa nt’axi a
éhya, ngetho ge’a ra dehe ra
nzaki hindi ñ’ém’é ‘bù da
t’émbi ge hindi muwi ge pódi
to’o ge’a.

Mhósè made ra ñhéts’i ge
nú’ù jó’i hints’ù pódi ra múwi
ra nzaki hindi nsúsè nó’ó da
sipi de ge’a ge da ñ’émé.

Mhósè tx’ùtho ge’a jó’i hindi
mhósè nsúse hindi su ra nzaki,
hi eñó a ‘bù da sipi ge hindi
múwi ge di ñ’émé.

¿Yo’a mahyoni ga mhósèhù a néhé ga nehù nó’ó
ja ximhöi?

Hñéti a néhé nó’ó nt’ot’i a ñóhù de nó’ó nt’ot’i.

Hanja ga nsúsèhù
Pa gekagihù mahyoni ga
nsúsèhù a ga tènhù nú’ù
bi zojù ma bòxitahù ngú:
ma ñhóhù a höi ha
di ‘bùhù.
Ngetho núwa Ndènthi ja
bi nt’ökua ma m’énihù
ma ya’bù
A ge nú’u ma bòxitahù ge
mi béni da zogi nó’ó ts’ogi
pa ya bongù’bèto.
Jónge mahyoni ga móhù
ma ñhóhù a ya nt’údi
ma ya’bù.

Lección 17

Nó’ó ‘bèfi

Nó’ó ‘bèfi de ya ñoñhó,
‘rats’ù temé pèfi pa da
dóhó bojó.
Ja ‘bèfi dega dóme,
dónxú, a ya bótsi,
‘Bèfi dega dóme ngú:
mot’i, gódo, möza,
mpòhò a ‘bèpa.
Nó’ó gódo n’andi di
k’at’i ya ‘bèfi a pèts’i
te da bòni yabù da
hongi ‘bèfi ngú:
M’onda, Maxéi, Masòni
Mahyadi a ma’ra.

‘Bèfi dega dónxú dende
mèpa, méni, gùni a
mö mina ‘wèti ya m’öxù -
hmé pa da mö ya dónxû
hindi ndòmtho ge honi
te da zi ya bótsi.

Ya bótsi néhé di mpèfi
ha ngú, di sú ra ‘bödi,
ts’ùdi, húóhi mina di
mpèpa ha ya ngú,
ya ñóñhó dóta wa
t’ùlo gatho di mföts’i
pa da ñúni, a pa da
nja te da zi ma’ra
ya pa.

Ñóhù de ya ‘bèfi gesè a dega mhúnts’i.

¿ ja ya ‘bèfi pa da ja n’ase?

¿ Ja ya ‘bèfi dega mhúnts’i, de n’a ngú, wa de
ndúnthi ?

¿Ham’ù di nja ya ‘bèfi dega mhúnts’i?

Hñéthù nó’ó k’oi a nthènbanehù de nú’ù ‘bèfi de ya
m’ö.

¿Yo’a ya dónxú pòni da pö nú’ù ya sofo, mina di
pòhò?

Ñóhu de nó’ó nt’ot’i ‘Rats’ù ya’bèfi a ‘yothù.

memts’e

tho oregùnú

mödutu

möza

ts’apiñú

ngope

möhmé

mpòxi

Hyoni ya mhó a ‘yot’i ‘ra ya féni di xòge ko nge’ù.

Ñó’ó mèxùfani di ‘ront’i ra ‘bixùfani.

Ñóhù hanja, a ko te di mpot’i ya jó’i, a ‘yot’i.
Ya mhó ha di ‘bèdi, ‘yöni ya dók’ei’bù hingi pódi

Nt’öni de ya ‘bèfi

¿Te di kupa pa da mot’i ya jo’i?

¿Ge xa ñho da mpot’i ko ndömhni, wa ko fani?

¿Hangú ra yabù èngi jù, dèthó?

¿Hangú ra ñhe kù’mi t’abi pa ‘bot’i?

¿Hangú ra nxidi nó’ó the?

¿Yo’a hingi pot’i ya ndùxo?

4450 pags 129-160 1/22/04, 2:49 AM146



147

Mépya nú’ù ‘ra n’añ’o ya ‘bèfi ja ha ya zónó jèya.

¿Mó tema zónó ja nú’ù ya ‘bèfi gi héti ha ya k’oi?

Ñóhù de nú’ù jó’i pòni pa ha ya ‘bèfi yani, hyoni ha
hè’mi ha ba ‘ñéhé ya luga dega ‘befi a kót’i ngú si’i.

Nó’ó Nts’its’i ko ma’ra ñóñhó

Ya mayo Sinaloa _____ ko _____  ñóñhó méngú Maxéi

Ya Seri Sonora _____ ko _____  ñóñhó méngú Maxéi

Taraumara Txiwawa_____  ko_____ñoñhó méng Maxéi

Txitximeko M’aatti _____ ko _____ ñóñhó méngú Maxéi

Nóhñó Ndóxa Mariya _____ ko _____ ñóñhó méngú
Maxéi

Xöhnate a ya xödi da ñ’öni ya mhó ko ya tsi xita a
da ‘yot’i ha di ‘bèdi.

No’o jó’i pö ñ’i t’émbi möm’i

To’o hoki thúhmé t’émbi

To’o hoki ya dóxo t’émbi

To’o hoki ñhúni

To’o di ‘wèti ya dutu

To’o ja ya thiza

To’o òthe ya jó’i ko ya ‘ñéthi

To’o pö nóni

To’o töi ya t’óxi

Da pehni ko n’a raya

Hú dega nóni
To’o kót’i ya thóhi
To’o po ya thiza
To’o jo ya t’óhi
To’o di mpö ha dènda
Ya méngú hnini
To’o pö ‘ba

m’óndènda
út’i dega nóni
méhni

ngothi
gót’athóhi
‘yòt’athiza
mö’ba

Lección 18

Ya t’eni

Ngú ra nxidi a ra ma
ximhöi, ja ‘rats’ù ya t’èni
ge mahyoni pa gatho jó’i,
méngú ha höi.
Pa ga fùhù, ja n’a t’èni ra
thúhú Ts’ùt’ùpi, pa ga
‘bùhù ko éhya, pa hinga
nk’éthù ko ma mi jó’ihù a
da nja johya.
Njabù ja ya t’èni dega:
nxidi, ra ma, ñdù, hangú
da ñ’èni, ‘mo, ñù, ngúbù
ge’ù ‘néhé ya t’èni pa ga
mpöhù, ntöñhù gatho nó’ó
di jajù m’edi.

Njabù ya jó’i xa ñó, gohi n’a
t’èni ‘ra di ‘bèdi, wa thogi
n’a tùi, pe ya ngú n’at’a.
Pe gatho nú’ù da ñóñhóhu
ja ma’ra ma t’ènihù tobe di
nòñhù ngú: n’a gè, xuni,
nwéni, fot’ù’ye, kökù’yè,
mit’i, núni, nthùfi, hùfi n’a
ndo’yo, wa, m’öi,
nokanxa’yè de jó’i.
N’a ndònza, ndénza ‘ròza,
‘ronjua, ‘beza, t’èni, ‘ronjua
ñhù, ngú’xi, n’a ts’ùti, ximhni,
ndò ts’òe.
A ma’ra ya t’eni mi japa
m’èdi ma bòxitahù ma
m’èt’o, pa mi pòni de nó’ó
‘bèfi a ya xúnhya de ya
nzaki hyaxù’bù.

Néhé nó’ó nt’ot’i, ya t’èni a gi xipi nó’ó bi zo ri ñó de
nó’ó ga néhé.

¿Te gi béni de nú’ù t’èni ya
ma ya’bù a gepya

Hyoni ya mhó xa ñhéi da zo ri ñó, de nó’ó nt’ot’i,
ya t’èni a ‘yot’i.

T’èni de nó’ó ngú dega nt’úbi

Nó’ó xöhnate Txabe, bi xikagihe ga èñhe nó’ó ngú
dega nt’údi, pe da mihe n’a t’èni dega thóhi, pe mi
jùi, a núga di béni ge himbi hogi nó’ó ‘bèfi.
Pe núbya di béni ga mihi n’a t’èni dega bòjó, pa
ga pódi xa ñho hangú ya nwéni pèts’i ra ñóni, a ya
nxidi de nó’ó höi.
A ‘bù hinga jahe nó’ó ‘bèfi, jónge njabù xta ja n’a
t’èni de n’a höi hinte pódi n’a, a ge da hyoni n’a
‘yèmhöi.

‘Yot’i nó’ó gi pèfi hyaxùtho, pa hingi púmni.

Nt’ot’i hyaxù’bù de ngú dega nt’údi

Núbya mierkole ra kùt’a pa marso de 1997.
Mi gùto xúdi, da kùthe ko nó’ó xöhnate ra thúhú
Mórko, a bi xi kagihe, ge ga núhe ya t’eni mi ja ma
ya’bù, a nú’ù jabya pa ga póhe ge ya bòxita xa mi
ja ya fódi.
A núga da öni ma xöhnate, ‘bù ge ya jó’i mi èni ya
höi, a Mórko bi dódi ge ya bòxita hinto mi goda.
Da poñhe nisöyö a da öni da Bito ¿A ge ya jó’i mi
töi ya dutu po xuni? a ge bi mó ge hó.
Xka pòni ma ga ñ’öni ko ma’ra tsi dók’éi, de nú’u
ya t’èni ngetho pèts’i te ga pódi, nú’ù t’èni ma
m’èt’o.

Xa ge’a t’èni
gatho ximhöi
a pa da ‘yèni

n’a jwada jùmhöi.

Ge mödithó
ge mömhöi
t’eni da thó

de ge’a t’èmhöi.

Mépya ha nt’ot’i to’o di nòñhu, te pèfi, a te di móhù
de ge’a.

- Ndoña kùni ra dutu pa da hye.

- Lentxo hèts’i ya kóhó pa da ja séjó.

- Xake pèi ra ‘bida da Fonsùhyo

- ‘Ra ya dóta hmé ènt’i nó Lali

- Xa di nkwè ‘Ñéthi nu’bù ya bótsi hingi òde.

- Ts’ùbi yu núnge hindi t’ini

‘Yot’i ma’ra ya féni di xòge, de to’o di nòñhù, te pèfi
a te di móhù de ge’a.

Ya t’èni

Xaxùkagetho ngú ma ya’bù mi ja t’èni dega: ‘yè
made nthebe, nthebe, núni, ñhandi, ra ndú n’a
dóme, n’a t’èni, made t’èni, n’a ts’ùti, made n’a
ts’ùti, ra m’öi n’a dóme, made m’öi dóme, n’a
‘ronjwa, n’a ‘ròza, n’a húóhi dèthó, zamhni a
ma’ra.
Panya móngi ya t’èni, di thónts’i ñhóñhó ko
ñhómfò, pe ja ‘ra dók’éi ge hinxa pödi ra ñhó,
ngetho nú’ù mó ko ñhómfò ko xinga ñhómfò di.
ñúnga pa yo’a ga póka’a.

Lección 19

Nó’ó mpödi

Ha nzaki ja ‘rats’ù ya
mpödi, ngú ra ma a ra
nxidi ximhöi.
Ya dónxú pödi dódim’öxi
po dèmnxi a ‘ra xidujù po
t’ùmú, jùmhöi po dèthó a
koli po dutu, jù po ndèga
pa da zi ya thùt’i.
Ngúbù ‘bù ja ma’ra jó’i ge
pèts’i nó’ó di ‘bèdi nó’ó
man’a nú’bù ge da nja
mpödi.

Hinge hònde bótsi, dónxú
di ja ya mpödi ge ya
dóme ‘néhé, pe ge’ù ge
ma dóta nú’ù ya mpöti.
Núnge hingi pèts’i
nó’ó di japa m’èdi ge da
pödi ngú: dèthó po n’a nt’öxùhöi,
t’óxi po dèti, zamhni po
n’a nthúxùndú.
Mina n’a ndömhni po n’a
n’a höi, n’a höi, pon man’a
xèni höi, n’a ngú po
n’a húóhi wa ‘ra ya
t’óxi po n’a fani, pe
nó’ó mpödi ge ja.

4450 pags 129-160 1/22/04, 2:50 AM159



160

Mépya nó’ó nt’ot’i de Nó’ó mpödi a ‘yot’i
nú’ù gi béni.

¿Temé mó nó’ó nt’ot’i?

Ñ’öni ko ya dók’éi ‘ra ya mhó de Nó’ó
mpödi, mina ‘yot’asè’ra.

Núga hindi pödi nó’ó hinga ma mèti.      

Nthèmbanehù, de Nó’ó mpödi da ‘ñúdi nú’u
ma’ra.

¿ Yo’a ma bòxitahù bi ja bi ñ’o nó’ó mpödi ?

¿ Dende ham’ùhmó y ja nó’ó mpödi ?

Ñóhù de nó’ó nt’údi de mpödi bi ja nú’ù
ma’ra, a ‘yot’i.

Ma Ndó ts’ut’upihu

Ma n’apa ndi pèsù; ma
ndó ts’ùt’ùpihù ge mi
mónda gatho ya ñóñhó
ya bòxita hinga mi ñhègi.
Mi t’ets’i nó’ó jó’i mi nú
ya ñho, m’ùi ya ñúhú
nó’ó hinga mi gese,
nixi ñ’ets’i a ge hinga
mi nkòni ge ma ñóñhó
Pe panya ja ‘ra tsi ñúhú,
mó ge ya dómbòhò ‘na
ngetho di ntsöpi pe xa
di néki ge ya ñóñhó.

Mó a ‘yot’i nó’ó xka pèfi de nó’ó mpödi, de nú’ù ri
méngú

¿ Hanja xki nzot’e nú’ù to’o mi mónda ónte nda
zòhò ya zubi?

¿ Gepya hinte ja ya Ndó ya ñóñhó Ndènthi?

Néhé a mépya ya mhó habù xa ma ö, ó.

mpödi
dèthó
dódim’öxi
ximhöi
bótsi
mpöti

t’óxi
pöti
jùmhöi
pödi
dóme
dóta

Néhé, mépya a ‘yot’i te mó nú’ù ya nt’öni.

¿Temé nó’ó nthúxùndú? burrú
dódim’öxi

‘rats’ù

thùt’i

ñ’éts’i

nkòni

‘Yothù ‘ra ya féni di xòge ko nú’ù ya mhó ya ga
néhé. a hyoni te di móñhù de to’o di nòñhù.

Nó’o Landa xa nda ñ’éts’i

Xake néi da Baxutya

Núga da pödi
n’a mede
nge’a da ödi
mande kuede.

Nó’ó t’ödi
ge da m’ede
xa ge’a mpödi
de nxúts’i kuede.

Elo, mi ödi
n’a ra tede
ge da pödi
‘yo po ‘rede.

Lección 20

Ja ya ndó dóngú dega nthöi
a m’ö, ha ya dóta dóhni
ngú, Maxéi ja gehni
y tsòhò ya dóta bòjó,
di ndudè: t’ùmú, ñ’i,
jù dènxi nde, gatho nó’ó
mahyoni pa ga ñúñhù.
Nú’ù bòjó ‘rat’s’ù ha ri
‘ñéhé ngú: M’onda,
Mahyadi, Ndema a ma’ra
ndó dóhni, babù bi ja
ya dóta ‘bant’i dega
‘bot’i.

De ge’a di ‘bö nú’ù sofo,
ha ya ndó dóngú dega
nthöi a m’ö, pa ngúbù
da pòmbi ma’ritho ra bojó
de ra sofo.
A nú’ù ge da tsö da t’ùpö,
pe da thogi ya pa a da
ts’oki ya m’ö a da m’èdi.
Jónge ja ya ndó dóngú
dega nthöi a m’ö, ngú
nó’ó ja Maxéi, ja gehni
pa ya mpòhò bi ntöi,
a m’èfa ge da t’ùpö,
ha dóngú dega mthöi a m’ö.
mina ha ya t’ùlo dènda
a n’andi di ‘yoni ha ya ngú
pa da ntege.

Ja n’a nhék’uñú de nú’ù xa ma ts’ihù de gekua.

mónxa,    xamú,    módo

Ga tsihù gatho nú’ù tsö da ts’i

Ngú t’axùk’ani wa k’atiga ngú tx’ùtho jó’i tsi, xót’ó
ga tsihù nthòts’e, nthóxi wa ‘ñótho ma xa ñho
núnge t’ùxùtótho.
Xitha k’ani ga hòsù nú’bù ja, ‘bùi ra jó’i ge hingi tsi,
a ge xa ja ra ñho.
A ‘bù ja ya kóhó, ga hojù dehe ko nge’a pa ga
tsihù, mina ga tsahù ya kóhó ge xa tema éntho.
A ga kóxù ma’ra pa ts’ùhònt’a da nja xót’ó a kóhó 
pa ga tsihù.

Mépya ndan’a nó’ó xi’i de ñho a hinga ñho.

¿De nó’ó ga hñéti ha ya k’oi ñóhù de ya ñho a
nú’ù dega señó?

¿Pa yo’a ‘ra’na de ge’ù?

Néhé nó’ó thúhú a yot’i man’a ha ri he’mi.

Thúhú

Núni Nt’axùhöi
bi ja thùjù
ga ma ma töi i
yo gi jùdùjù.
Dèmnxi bi ja
xúdi ma töi
temé da ja
da xú ma thöi
Bi ja ya xidùjù
a ya fonthöi
ja ya t’ùjù
núni ha töi.

‘Yot’i nú’ù ya nt’öni, de ha di sofo nó’ó di tsihù.

¿Habù ri ‘ñéhé dèthó?

¿Ha ri ‘ñéhé ñ’ú?

¿Ha ri ‘ñéhé jùni thúhmé?

M’aatti

¿Habù bi thó jù?

‘Yot’i nú’ù ya sofo ja ha ma hninihù, módi tsi tùi.

Nxèmngè ja ya wayaba a,

N’oza ja ya, limú a,

Nséfi ja ya

Ntsihöi ja ya

Ndongú ja ya

Néhé a hyoni ha nt’ot’i nú’ù ya thúhù mahyoni a
‘yot’i ha ri hè’mi.

Ja ‘ra jo’i pa bi mpö
‘bù domngo núni Nthe,
Nthúhni, Maxéi a
Ndóxa Xuwa.
A ma’ra rima ‘bant’i,
Ntihñó, Nkódòni,
Nk’eñó a Ndóxa Móti.

Ngú ra ndúnthi ra m’ö
ge’a ra bòni ‘ra bi ‘yoni
ya m’ö Ndepù, M’int’o,
ndongú Ndóxa Alo.
A habù hinte ja bojó
nó’ó mpödi ge da nja
ko nú’ù ma’ra mö.

4450 pags 161-192 1/22/04, 2:54 AM172



173

Néhé a mépya nú’û mhó a ‘yot’i te mó

Nk’éñó  luga ha ja ya k’éñó

Ntsihöi

Ndóxa Móti

‘yoni

jùni thúhmé

Néhé a mépya ya féni di xòge, a hyoni to’o di
nòñhù.

Núni Mbathò, ra thogi ya bòjó.

Nmiñ’o, gedùpù de Xónthò.

Nxithi, hònde ya mhòhò ‘bùi.

Mpòthe, hònde ya ñóñfò kohi.

Ndongú, xa ja ya dòni.

Ndóxa Mige tögi ra pa 29 setyembre.

Lección 21

Nó’ó ra ndo’yo jó’i a ra nzaki

Ma ndo’yohù di nzò
t’e po n’a ñó,a
de ñó’ó ma xa ndó
a ya ‘yè a ya mawa.

Nó’ó ma ndo’yohù
a ra ‘bèfi: nó’ó
ñó ge’a di mónda
ma ndo’yohù.
Ma döhù pa ga héthù
gú, pa nt’òde, xiñú,
paga jùnsù ndóhi
ne, a ya ts’i pa ga ñúni.
Ngúbù gatho ma
ndo’yo ja ra ‘bèfi,
pa da nja ma
nzaki.

Nó’ó ma xa ndó ge’a
sú, kuati nú’ù ‘bùi de
mbo ngú: nó’ó k’othe
pa da gói te di ts’ihu,
mpoji ge’a pèhni ji
pa ma ndo’yohù.
Mùi ge’a ha di nja nthónts’i
ko ya ngi pa da úmbi njót’i a
ñùni nó’ó di tsihù.
T’ùxùfo,ge’a hangú
ra ma jù ra ñho nó’ó te di tsihù.
Dóxùfo,po ge’a thogi
a èni nó’ó hingi ho.
Yaha, ge’a ha pòni
a tsi’mi ya ibunú.
Pulmú di hoki ma ‘ra’yo
nó’ó ji hingi ho.
Nde gatho ya xèni
ma ndo’yohù pèfi n’a
‘bèfi...

175

Néhé, mépya te mó nó’ó nt’ot’i a yot’i nó’ó t’öna’i.

¿Te pèfi ri ñó?

¿Yo’a mahyoni ri dö?

¿Pa yo’a ri gú?

¿Temé pèfi nó’ó mpoji?

¿Te ra ‘bèfi nó’ó pulmú?

¿Temé pèfi nó’ó mpo’bi?

Ñhó de ya méngú a dega nt’údi, mhúnts’i mahyoni.

Nó’ó ñhó ha ngú, wa ñhó di póhù,

Ñhó pa n’a nt’údi mahyoni.
Ge’a ñó ya dóta jó’i, ha ngú dega nt’úbi, a ha n’a
mhúnts’i.

Néhé nó’ó nt’ot’i a
kót’i ko rosa mpoji,
mùi k’axùti,
yaha thèni, mpo’bi
dega nanxa

Nó’ó mùi da hñéni
núnge ga tsihù ya
ts’i xa ixuki wa
hingi t’axi.

Mpoji da hñéni
ko n’a mbidi wa
n’a johya.

Yaha da hñéni
nu’bu di tsihu
ndúnthi ibunú.

Mpo’bi da hñéni
núnge hinda mpit’i
n’a bù ne’bi.

Ya mhó

Ngú bi xipi gone
nó’ó dowa nú’a’i

ge gi ‘yotho.

Ngú bi xipi gone nó’ó
goda nú a’i ge gi
hñétatho.

Ngú bi xipi gone nó’ó
gogú nú’a’i ge gi ‘yòtho

‘Ñudi temé pèfi ‘ra’na xèni de nó’ó ma
ndo’yohù nú’bù di hñeni, da tsö da
hñéni gatho nó’ó ndo’yo.

yaha

xihñé

mpo’bi

Núnge ya xèni
ma ndo’yo da hñeni
nú’bù ga fùdi ga
hñéni gatho.

Néhé a mépya ya n’añ’o ra nt’ot’i a n’at’a mó.

wè
mafi
 
sögi
n’ats’i

dèts’i
thèts’i

‘Yot’i ma’ra mhó n’añ’o ra nt’ot’i a n’at’a mó.

ndudè
múts’i

ha’mi
thét’i

dèni
xisèpi

Hñéti a mépya nó’ó nt’ot’i, a ñóhù de nú’ù ya ‘ñéthi
di t’akagihù nú’bù di hñénhù.

¡Hó Niko!
ja te t’aki
ge n’a ‘ñéthi
ra thúhú pexùto
ko nge’a di t’akagi
a ma’ritho di thogi
nó’ó xúnhya.
Mina xa ñ’ù’a
ñó’ó to tho’a.
hingi ‘bùi xa ñho
di ts’oñótho.

Ode Fuyo nú’bù
xa ñ’ù ri mùi
te di t’ai gi tsi.
Núga ya ‘rats’ù
te xa thòsùki
pe nó’ó n’ù ha
‘bùi y ‘bùi.
Ngetho n’andi
hingi hopùkagi
ga ‘bui ko éhya.

Lección 22

Ya xèni de ndo’yo pa n’a ‘befi

Ge’u ya xèni di mföts’i
ñó’ó ‘bèfi dende ga ndùhù
ga ñuñhù ngú: ya ts’i,
jóne, xèni ha pòhò jini,
k’othe, mùi, yaha, mpo
nk’axùti dega kuè, ‘ñu ha
thogi kuè pa da zòni m’èt’o
xèni t’ùxùfo.
Ts’ints’ù, ngò ‘bùi de mòte
nó’ó mui, ge di nzòt’e
po n’a xèni esokrina ge

di ja ya ngi pa nó’ó di
tsihù ge di ma ha nó’ó
m’èt’o xèni t’ùxùfo.
A man’a éndokrina ge di
ja n’a ngi ra thúhú insu -
lina ge èni ra ndúnthi nó’ó
n’u ja ha ji.
T’ùxùfo ra ma ge ‘rato wa
hñóto nwéni a dùi m’èt’o xè
ni de t’ùxùfo, yeyuno a ileón.
Dóxùfo ge n’a xùni made
ra ma a di nzòt’e nó’ó goda
kolon a da góts’i ha nemfo.

Néhé a ‘yot’i n’a t’ùlo nt’ot’i de ya xèni de ndo’yo
pa n’a ‘bèfi.

Néhé a mépya ya thúhú ya hè’mi, a béni te mó
nú’ù mhó.

Gi ngohohù pa gi ñóhù de nú’ù ya xèni nó’ó hè’mi
dega nt’ot’i.

¿Tengú nó’ó hè’mi dega nt’ot’i?

¿Tema ñhó xa nt’ot’i?

¿Ham’ù bi gótsi ra nt’òt’e, hyoni ha hè’mi?

¿Temé ra thúhú nó’ó hè’mi dega nt’ot’i?

Néhé a mépya nú’ù ya mhó n’at’a te mó.

dóxùfo = dóta xéfo
t’ùxùfo = t’ùlo xéfo

mpo’bi = mpo’bit’i
mpoji = ha po ji

nó’ó ñó = ñó
nó’ó nó = to’o nó

thúhú = ra thúhú jo’i
thúhú = nhehmé

‘Yot’i ma’ra mhó ngú nú’ù ga néhé.

Hñéti a néhé nó’ó nt’ot’i a móhù ndañ’ù ya hñéni ja
a ko te ‘ñéthi ga hóñhóhu.

Ya hñéni Xaxùkagetho

Ge nú’ù ts’ùhònt’a di thohù
de nó’ó mùi ge nhéxùti,
nhóthó, nóxùti dega pa
wa dega tsè.
Nó’ó nhéxùti di ‘rajù
nge di tsihù ya ts’othe,
hingi tó xa ñho nó’ó di
tsihù, ya gi’wé bi hó ya
hñéni yabù.

Nhóthó di tsihù nú’ù
ya hingi ho mú’ù xa

ixùki.
Nóxùti ge nda ntsapa
mùi di úni ‘bù xa tsè
a ‘bù xa pa hiñhabù

ra ñho.

Pa nhéxùti di hòxe ya
xi a wayaba pa da m’öi.

Pa nhóthó di söni
pexùto pa ga tsi

Pa nóxùti dega tsè di
hòxe oregùnú, albaka pa
da pat’i ma mùi.
A bù dega pa ga tsi ya
tsè, ts’ùt’ùk’ani, ga hi
ko tsèthe.

Ga sönhù dehe
pa ga tsihù pa
hinga hñénhù

Ga komhù nú’ù di tsihù
ko dutu pa hinda hñúts’i
ya gi’wé.

Lección 23

Ya mhúnts’i de nú’ú di tsihu

Ge mahyoni ga tsihù
núya ngetho pa da
nja n’a ma hoga
nzakihù.

Pa ga tehù tema
éntho a hinga
hñénhù.

Nge’a nó’ó ma ts’ihù
ge’a ma nzakihu.
Ge ga tsihù jùni dega
trigo, abena, dèthó a
ma’ra ngú: ya kóhó
múza, bòk’ué, hik’ùma
a jùmhöi.

Nú’ù xa nk’ami
Ga tsihù ya ts’ùt’ùk’ani
k’ani, xidùjù, t’ùmú ge
xa ñho pa ma nzakihù,
ngú nú’ù ma’ra
ya jù dega garbanso.
Ianteha a ya ardeho.

Dega zú’wé

Mahyoni ga tsihù nú’ù
pòni de ya zú’wé ngú:
‘ba, jóki, gèxo a ya
modó a ngò’ni.

‘Yöni nan’a bótsi temé tsi ha ra ngú a ‘yot’i.

¿Te gi tsi ‘bù xúdi?

¿Te gi tsi nú’bù gi ñúni?

¿Te gi tsi nú’bù gi nt’oxi?

‘Yot’i a ge nó’ó bótsi y tsi gatho nó’ó mahyoni.

Ñóhù de nó’ó ra nt’údi pa ma n’aki da hoki
xa ñho,a ‘yot’i.

Ma ts’ihù ri ‘néhé de
n’a ‘böiza

Ge mahyoni ga tsihù
nú’ù úni ya ‘böiza ngú: 
ts’öni, nthóza, lima,
t’óhi, ixi, kóhó, pe
hmóxutó k’axùta múza
nanxa a dóza.

Ngetho nú’ù ge’ù
xa ja ra ñho, pa
ma ndo’yohù a pa
nó’ó nzaki, a nú’bù
ja.

Ra ‘bede nó’ó ngi’ni

N’aki bi n’ame n’a dóme,
bi ñhoya yoho ya bótsi a
ma’ritho bi nthóti, ko n’a

dónxú mi ‘ñéhé yoho bótsi
‘néhé.

A nó’ó hòme hinga mi ne
ya hòxú, a núnge mi ho
n’a òni honde ngi’ni mi
úmbi ya hòxú,a nú’ù ya
bótsi mi úmbi ngò, a xa
mi xa nts’ùti, a nú’ù mi
tsi ngi’ni mi noho, a mi

éna ¿yo’ahmó núyù bótsi tsi
ngi’ni xa noho a nú’ù tsi

ngò ta xa nganza.
Nge’a nó’ó dónxú hinga mi

pódi ge ha ngi’ni ja nó’ó ñho.

Néhé a mépya ya mhó.

Hindi tsi kohó pa hinda hyògagi ya t’ùm’ni.

Hindi tsi limú pa hinga ja ya údö.

Ñdèga a dehe hindi nthónts’i.

‘Ba a limú hindi tsits’i.

N’öni de ya mhó núnge ja, mina ‘yot’i ‘ra.

T’eni pa ga súhu nó’ó nzaki

Ge mahyoni ga súhù ma
ndo’yodù, pa hinga hñénhù
pa ge’a ga hihù hyaxùtho
wa t’öt’a hñúpa núnge ja
‘ñóthe.
Ngúbù ‘néhé ga peñhù
nú’ù dutu, ga ñ’eñóhù
ga xùjù ya ts’i, a
ga paxùthù ma ngúhù
ha di ‘bùhù a de n’a
hnini a ndó dóhni.

Ga tsihù nú’ù xa nt’axi

Ga töñhù ya tsè ha di
néki xa nt’axi, ya ngúxi,
ximhni ha gi héthù xa
nt’axi to’o pö.
Ngetho nó’ó hñéni, kùt’i
po ha ma nehù a nújù
nixi di ndöhù, ge ya ma
tsöjù ga tsihù nó’ó di héthù.
Ma xa ñho ga tsihù ngú
dóza, nanxa, nthóza, kóhó
mansana, lima hikùma.
Nde gehya xa ñho pa ma
ndo’yohù.

